
కరీంనగర్,సెప్టెంబర్ 30
(తెలంగాణ ముచ్చట్లు ): 

తెలంగాణలో పూర్తికాలపు ఉద్యోగులు, 
కాంట్రాక్టు , ఔట్‌‌సోర్సింగ్ సిబ్బందితో కలిపి 
పనిచేస్తున్న 10.5 లక్షల మంది ఉద్యోగులు 
నాలుగు కోట్ల మంది ప్రజలకు సేవలంది-
స్తున్నారని ముఖ్యమంత్రి ఎ. రేవంత్ రెడ్డి 
అన్నారు. రాష్ట్ర జనాభాలో కేవలం మూడు 
శాతం మంది ఉద్యోగులు 95 శాతం ప్ర -
జలకు ప్రభుత్వ సేవలు అందిస్తున్నారని, 
ఇది ఎంతో శ్రమ, నిబద్ధతతో కూడుకున్న 
బాధ్యత అని పేర్కొన్నారు. ఉద్యోగులు అంకి -

తభావంతో పనిచేసినప్పుడే ప్రభుత్వ సంక్షేమ 
పథకాల ఫలాలు అర్హు లైన పేదలకు సమర్థ-
వంతంగా చేరుతాయని తెలిపారు.కరీంనగ-
ర్‌‌లో నూతనంగా నిర్మించిన సమీకృత జిల్లా  

కార్యాలయాల సముదాయాన్ని ముఖ్యమం-
త్రి ప్రారంభించారు. సముదాయం ఆవరణ-
లో ఏర్పాటు చేసిన

సిరిసిల్ల, సెప్టెంబర్ 30
(తెలంగాణ ముచ్చట్లు ):

ముఖ్యమంత్రి హోదాలో సిరిసిల్లలో పర్యటించిన రేవంత్ రెడ్డి 
భారీ పాదయాత్ర అనంతరం నిర్వహించిన బహిరంగ సభలో 
బీఆర్ఎస్ నాయకత్వంపై తీవ్రస్థా యిలో విమర్శలు గుప్పించా -
రు. అంబేడ్కర్ కూడలి నుంచి సభా వేదిక వరకు వేలాది మంది 
కాంగ్రెస్ నాయకులు, కార్యకర్తలు, చేనేత కార్మికులతో కలిసి 
పాదయాత్ర నిర్వహించిన ఆయన, అనంతరం జరిగిన సభలో 
కేసీఆర్, కేటీఆర్, హరీశ్ రావు లక్ష్యంగా పదునైన వ్యాఖ్యలు 
చేశారు. సిరిసిల్ల చేనేత కార్మికులు, గల్ఫ్ దేశాలకు వలస వెళ్తు -
న్న కార్మికులు, రైతులు ఎదుర్కొంటున్న సమస్యలను ప్రస్తావిస్తూ 
గత పాలనలో ప్రజలకు న్యాయం జరగలేదని ఆరోపించారు. 
ఎన్నోసార్లు  కేటీఆర్‌‌ను గెలిపించినప్పటికీ చేనేత కార్మికుల ఆత్మ -
హత్యలు ఎందుకు ఆగలేదని, గల్ఫ్ వలసలు ఎందుకు తగ్గలేదని 
ప్రశ్నించారు. తెలంగాణ ఉద్యమ సమయంలో ప్రజలు ఎంతో 
నమ్మకంతో బీఆర్ఎస్‌‌కు మద్దతు ఇచ్చారని, కానీ రాష్ట్రం ఏర్పడిన 
తర్వాత ఆ ఆశలు నెరవేరలేదని సీఎం విమర్శించారు. కరీంనగ-
ర్, పాలమూరు ప్రాంతాల ప్రజలతో

హైదరాబాద్, సెప్టెంబర్ 30
(తెలంగాణ ముచ్చట్లు ):

అమీర్‌‌పేటలోని గోకుల్ ప్రైడ్ 
ఓయోలో మహిళ అనుమానాస్పద 
మృతి ఘటనలో సంచలన విషయాలు 
వెలుగులోకి వచ్చాయి. వికారాబాద్ 
జిల్లా  ధరూర్ మండలం నాగసమం-
దర్ గ్రామానికి చెందిన శిరీష (34) 
హత్యకు గురైనట్లు  పోలీసులు ప్రాథ -
మికంగా నిర్ధారిం చారు. 2013లో 
వివాహం చేసుకున్న ఆమె, కుటుంబ 

కలహాల కారణంగా 2016లో భర్తకు 
విడాకులు ఇచ్చి తల్లిదండ్రుల వద్ద 
ఉంటూ జీవనం సాగిస్తోంది. అదే 
సమయంలో స్థా నికంగా ఖాతాదా-
రుల సేవా కేంద్రాన్ని నిర్వహిస్తున్నట్లు  
తెలిసింది. ఈ క్రమంలో పెద్దేముల్ 
మండలం ఓగ్లా పూర్ గ్రామానికి 
చెందిన శ్రీనివాస్ (38)తో ఆమెకు 
పరిచయం ఏర్పడి ప్రేమగా మారింది. 

•	 ఓయో గదిలో మృతదేహంగా లభ్యమైన మహిళ
•	 ప్రియుడిపైనే హత్య ఆరోపణలు
•	 నిందితుడి కోసం గాలిస్తు న్న పోలీసులు

•	 విద్యుత్, నీటి కొరతతో పంటలు ఎండిపోతున్నాయని ఆవేదన
•	 పంటల బీమా పథకం అమలు చేయకపోవడంపై విమర్శలు
•	 రైతులకు తక్షణ సాయం అందించాలని డిమాండ్
•	 బీజేపీ రాష్ట్ర  అధ్యక్షుడు ఎన్. రామచందర్‌‌రావు

•	 నగరంలో 3 వేలకుపైగా ఉద్యోగాల లక్ష్యం
•	 ప్రపంచ స్థా యి డిజిటల్ వాణిజ్య రంగానికి ఊతం
•	 హైదరాబాద్‌‌ను అంతర్జా తీయ వ్యాపార కేంద్రంగా తీర్చిదిద్దే  

దిశగా మరో అడుగు.. మంత్రి శ్రీధర్ బాబు

మహిళ హత్య 
కేసులో సంచలనం

రైతుల కష్టా లపై కాంగ్రెస్
ప్రభుత్వాన్ని నిలదీసిన బీజేపీ

హైదరాబాద్‌‌లో డోర్‌‌డ్యాష్ 
ప్రతిభా కేంద్రం ప్రారంభం 

చిన్న మేడారం, సెప్టెంబర్ 30
(తెలంగాణ ముచ్చట్లు ):

రాష్ట్రంలో రైతులు తీవ్ర ఇబ్బందులు ఎదు -
ర్కొంటున్నారని, వ్యవసాయ రంగాన్ని ఆదు -
కోవడంలో కాంగ్రెస్ ప్రభుత్వం పూర్తిగా విఫ-
లమైందని బీజేపీ రాష్ట్ర అధ్యక్షుడు ఎన్. రామ -
చందర్‌‌రావు ఆరోపించారు. చిన్న మేడారం 
గ్రామంలో రైతులను కలిసిన ఆయన, 
విద్యుత్ కొరత, నీటి సమస్యలు, పంటల 
పరిస్థితిపై వారి అభిప్రాయాలు తెలుసుకు-

న్నారు. రైతుల నుంచి వచ్చిన ఫిర్యాదులు 
ఆందోళనకరంగా ఉన్నాయని పేర్కొన్నారు. 
రాష్ట్రంలోని పలు ప్రాంతాల్లో  వ్యవసాయాని-
కి అవసరమైన విద్యుత్ సరఫరా సక్రమంగా 
అందడం లేదని, దీంతో పంటలు ఎండిపో -
తున్నాయని రామచందర్‌‌రావు ఆరోపించా-
రు. వర్షా భావ పరిస్థితులతో పాటు విద్యుత్ 
సమస్యలు రైతులపై మరింత భారం మోపు-
తున్నాయని అన్నారు.

హైదరాబాద్, సెప్టెంబర్ 30
(తెలంగాణ ముచ్చట్లు ):

ప్రపంచ ప్రముఖ డిజిటల్ వాణిజ్య సంస్థ -
లలో ఒకటైన డోర్‌‌డ్యాష్ భారతదేశంలోని 
తన తొలి ప్రతిభా కేంద్రాన్ని హైదరాబాద్‌‌లో 
ప్రారంభించింది. ఈ కార్యక్రమంలో రాష్ట్ర 
పరిశ్రమలు, సమాచార సాంకేతిక శాఖ 
మంత్రి దుద్దిళ్ల శ్రీధర్ బాబు పాల్గొన్నా రు. 
నగరంలో వేగంగా విస్తరిస్తున్న డిజిటల్ 
వాణిజ్య వ్యవస్థకు ఈ కేంద్రం మరింత 

బలం చేకూరుస్తుందని ఆయన పేర్కొన్నారు. 
డోర్‌‌డ్యాష్ ప్రస్తుతం ప్రపంచంలోని 40కు 
పైగా దేశాల్లో  కార్యకలాపాలు నిర్వహిస్తున్న 
ప్రముఖ సంస్థగా గుర్తింపు పొందింది. అమె -
రికాలో ఈ రంగంలో అగ్రస్థా నంలో కొనసా -
గుతున్న సంస్థకు అక్కడ 65 శాతానికి పైగా 
మార్కెట్ వాటా ఉన్నట్లు  సంస్థ ప్రతినిధులు 
వెల్లడించారు. 2025లో వంద బిలియన్ 
డాలర్లకు పైగా

ఉద్యోగుల సేవలతోనే 
ప్రజలకు సంక్షేమ ఫలాలు

సిరిసిల్ల  గడ్డపై రేవంత్ ధ్వజం

•	 10.5 లక్షల మంది ఉద్యోగులు నాలుగు కోట్ల  ప్రజలకు సేవలు
•	 ప్రభుత్వ కార్యాలయాలు పేదలకు నమ్మకాన్ని కలిగించాలి
•	 కరీంనగర్‌‌లో రూ.944 కోట్ల  అభివృద్ధి పనులకు శ్రీకారం
•	 కేంద్ర సహకారంతో రూ.840 కోట్ల  నిధులు సాధించాం
•	 ముఖ్యమంత్రి రేవంత్ రెడ్డి

•	 గులాబీ కోటలో కాంగ్రెస్ హోరు
•	 బీఆర్ఎస్ నాయకత్వంపై తీవ్ర ఆరోపణలు
•	 చేనేత, వలస కార్మికుల సమస్యల ప్రస్తా వన
•	 దళితులు, బీసీల అంశాలపై వ్యాఖ్యలు
•	 సిరిసిల్ల అభివృద్ధికి ప్రత్యేక హామీలు
•	 రాబోయే ఎన్నికలకు శ్రేణులకు దిశానిర్దేశం

మిగతా 2 లో..మిగతా 2 లో..

మిగతా 2 లో..

మిగతా 2 లో..

మిగతా 2 లో..



•	 ద్వైపాక్షిక సహకారంపై సమీక్ష
•	 వాణిజ్యం, రక్షణ రంగాల చర్చ
•	 భాగస్వామ్య బలోపేతానికి 

అంగీకారం

న్యూఢిల్లీ, సెప్టెంబర్ 30 (తెలంగాణ ము-
చ్చట్లు ): భారత ప్రధాన మంత్రి నరేంద్ర 
మోదీ, అమెరికా అధ్యక్షుడు డొనాల్డ్ ట్రంప్ 
బుధవారం ఫోన్‌‌లో మాట్లా డారు. ఈ సంద-
ర్భంగా భారత్–అమెరికా ద్వైపాక్షిక సంబం -
ధాల్లో  జరుగుతున్న పురోగతిని ఇరువురు 
నేతలు సమీక్షించారు. వాణిజ్యం, రక్షణ, 
ఇంధనం, కీలక సాంకేతిక రంగాల్లో  పర-
స్పర సహకారాన్ని మరింత విస్తరించడంపై 
చర్చించారు. ఇరు దేశాల ప్రయోజనాలకు 
అనుగుణంగా సంబంధాలను బలోపేతం 
చేయాల్సిన అవసరాన్ని గుర్తించారు. ఫోన్ 
సంభాషణలో ప్రాంతీయ, అంతర్జా తీయ 
పరిణామాలు కూడా ప్రస్తావనకు వచ్చాయి. 
ప్రపంచ శాంతి, భద్రతల పరిరక్షణకు 
సంబంధించి వివిధ అంశాలపై ఇరువురు 

నేతలు తమ అభిప్రాయాలను పంచుకు-
న్నారు. అంతర్జా తీయ వేదికలపై పరస్పర 
సహకారాన్ని కొనసాగించేందుకు సిద్ధంగా 
ఉన్నామని పేర్కొన్నారు. సంభాషణ 
అనంతరం ప్రధాన మంత్రి నరేంద్ర మోదీ 
సామాజిక మాధ్యమ వేదిక ద్వారా వివ-
రాలను వెల్లడించారు. వాణిజ్యం, రక్షణ, 
ఇంధనం, కీలక సాంకేతిక రంగాలతో 
పాటు పరస్పర ప్రయోజనాలు ఉన్న అనేక 
అంశాలపై చర్చించినట్లు  తెలిపారు. ద్వై-

పాక్షిక సహకారాన్ని మరింత విస్తరించేం-
దుకు ఇరు దేశాలు కలిసి పనిచేయాలని 
నిర్ణయించుకున్నట్లు  పేర్కొన్నారు. భారత 
ప్రధాన మంత్రి కార్యాలయం విడుదల 
చేసిన ప్రకటనలో కూడా ఇదే విషయాల -
ను స్పష్టం చేసింది. భారత్–అమెరికా సం-
బంధాలను మరింత విస్తృతం చేయడం, 
వ్యూహాత్మక భాగస్వామ్యాన్ని బలోపేతం 
చేయడం ప్రధాన లక్ష్యంగా చర్చలు జరిగి -
నట్లు  వెల్లడించింది. వాణిజ్య సంబంధాలు, 

రక్షణ భాగస్వామ్యం, అభివృద్ధి చెందుతు -
న్న సాంకేతిక రంగాల్లో  సహకారాన్ని సమీ-
క్షించినట్లు  తెలిపింది. ఇరు దేశాల ప్రజల 
ప్రయోజనాలను దృష్టిలో ఉంచుకుని 
సమగ్ర ప్రపంచ వ్యూహాత్మక భాగస్వా-
మ్యాన్ని మరింత ముందుకు తీసుకెళ్లా లని 
నేతలు అంగీకరించినట్లు  ప్రధాన మంత్రి 
కార్యాలయం పేర్కొంది. భవిష్యత్తులో 
కూడా పరస్పర సంప్రదింపులు కొనసాగి -
స్తూ వివిధ రంగాల్లో  సహకారాన్ని మరింత 
పెంచేందుకు కట్టు బడి ఉన్నట్లు  వెల్లడిం-
చింది. భారత్–అమెరికా సంబంధాలు 
గత కొన్నేళ్లు గా పలు రంగాల్లో  వేగంగా వి-
స్తరిస్తున్న నేపథ్యంలో ఈ ఫోన్ సంభాషణ 
ప్రాధాన్యత సంతరించుకుంది. వాణిజ్యం, 
రక్షణ, సాంకేతికత, ఇంధనం వంటి కీలక 
రంగాల్లో  ఇరు దేశాల మధ్య భాగస్వా-
మ్యం మరింత బలోపేతం కావడానికి ఈ 
చర్చలు దోహదపడతాయని విశ్లేషకులు 
భావిస్తున్నారు.

(మొదటి పేజీ తరువాయి)

కొన్ని ప్రాంతాల్లో  కరవును తలపించే పరిస్థి -
తులు నెలకొన్నాయని, రైతులు తీవ్ర ఆందో-
ళనలో ఉన్నారని పేర్కొన్నారు.
ఎల్‌‌‌‌నినో ప్రభావం వల్ల ప్రతికూల పరిస్థితు -
లు తలెత్తే అవకాశం ఉందని ముందుగానే 
తెలిసినప్పటికీ ప్రభుత్వం తగిన చర్యలు 
తీసుకోలేదని ఆయన విమర్శించారు. 
సాగునీరు, విద్యుత్ సరఫరా, ప్రత్యా-
మ్నాయ ప్రణాళికల విషయంలో ముందస్తు 
ఏర్పాట్లు  చేయాల్సి ఉండగా నిర్లక్ష్యం ప్రద-
ర్శించిందని ఆరోపించారు. రైతులను 
సంక్షోభం నుంచి కాపాడే చర్యల్లో  ప్రభు-
త్వం విఫలమైందన్నారు. ప్రధానమంత్రి 
ఫసల్ బీమా యోజన రాష్ట్రంలో అమలు 
కాకపోవడం వల్ల రైతులు మరింత నష్టపో-
యారని రామచందర్‌‌‌‌రావు పేర్కొన్నారు. 
పంట నష్టా ల సమయంలో బీమా రక్షణ 
లభించి ఉంటే రైతులకు కొంత ఊరట 
దొరికేదని అన్నారు. ఈ పథకాన్ని అమలు 

చేయకపోవడం వల్ల రైతులు ఆర్థికంగా తీవ్ర 
ఇబ్బందులు ఎదుర్కొంటున్నారని ఆరోపిం -
చారు.చిన్న మేడారం గ్రామంలో రైతులు 
తమ సమస్యలను తన దృష్టికి తీసుకువచ్చా -
రని ఆయన తెలిపారు. విద్యుత్ సరఫరాలో 
అంతరాయాలు, సాగునీటి కొరత, పెరుగు-
తున్న సాగు ఖర్చులు, దిగుబడుల తగ్గు దల 
వంటి అంశాలపై రైతులు ఆవేదన వ్యక్తం 
చేసినట్లు  చెప్పారు. ప్రభుత్వం వెంటనే 
స్పందించి రైతులకు అవసరమైన సాయం 
అందించాలని కోరారు. అయితే బీజేపీ 
చేసిన ఈ ఆరోపణలపై రాష్ట్ర ప్రభుత్వం 
నుంచి అధికారిక స్పందన రావాల్సి ఉంది. 
రైతుల సమస్యల పరిష్కారానికి ప్రభుత్వం 
చర్యలు తీసుకుంటోందని అధికార వర్గా లు 
చెబుతున్న నేపథ్యంలో, ప్రతిపక్షం చేస్తున్న 
విమర్శలు రాజకీయంగా ప్రాధాన్యత సం-
తరించుకున్నాయి. రైతుల పరిస్థితిపై ప్రభు-
త్వం, ప్రతిపక్షాల మధ్య మాటల యుద్ధం 
కొనసాగుతోంది.

ఉద్యోగుల సేవలతోనే 

ప్రజలకు సంక్షేమ ఫలాలు
(మొదటి పేజీ తరువాయి)

తెలంగాణ తల్లి విగ్రహాన్ని ఆవిష్కరించారు. 
అనంతరం కార్యాలయ భవనాన్ని పరిశీలిం -
చి జిల్లా  అధికారులను ఉద్దేశించి మాట్లా డా-
రు. ప్రభుత్వ కార్యాలయాలు సమస్యలతో 
వచ్చే పేదలకు భరోసా, నమ్మకం కలిగిం-
చేలా ఉండాలని సూచించారు. ప్రజలను 
కుటుంబ సభ్యులుగా భావించి సేవలందిం -
చాలని ఉద్యోగులకు పిలుపునిచ్చారు.
ఉద్యోగులే ప్రభుత్వానికి ప్రతినిధులు
ప్రభుత్వ సంక్షేమ పథకాలు ప్రజలకు 
చేరడంలో ఉద్యోగుల పాత్ర అత్యంత కీల-
కమని ముఖ్యమంత్రి అన్నారు. ప్రభుత్వం 
తీసుకునే నిర్ణయాలు, చట్టా లు, అనుమ -
తులు, సంక్షేమ పథకాల ప్రయోజనాలను 
ప్రజలకు చేరవేసేది ఉద్యోగులేనని పేర్కొన్నా -
రు. ప్రభుత్వానికి మంచి పేరు వచ్చినా, చెడ్డ 
పేరు వచ్చినా అందులో ఉద్యోగుల పనితీరు 
కూడా కీలకంగా ఉంటుందని చెప్పారు. 
ఉద్యోగులకు అవసరమైన మౌలిక సదుపా-
యాలు కల్పించడం ప్రభుత్వ బాధ్యత అని 
తెలిపారు.
ప్రజా ప్రభుత్వం అధికారంలోకి వచ్చిన 
తర్వాత ప్రతి నెలా మొదటి తేదీన ఉద్యోగు-
లకు వేతనాలు చెల్లిస్తున్నామని రేవంత్ రెడ్డి 
అన్నారు. పదోన్నతులు, బదిలీలు, పదవీ 
విరమణ ప్రయోజనాలు, వేతన సవరణ, 
ఇతర ప్రయోజనాలు, ఆరోగ్య భద్రతకు సం -
బంధించిన సమస్యలను వీలైనంత వరకు 
పరిష్కరిస్తున్నామని చెప్పారు. ఉద్యోగుల 
సమస్యలన్నీ పరిష్కరించామని చెప్పడం 

లేదని, ఇంకా కొన్ని సమస్యలు ఉన్నాయని 
పేర్కొన్నారు. ప్రజలకు సేవలు అందిస్తూనే 
ఉద్యోగుల సమస్యలను కూడా దశలవారీగా 
పరిష్కరించుకుందామని సూచించారు.
కరీంనగర్‌‌‌‌కు రూ.944 కోట్ల అభివృద్ధి 
పనులు

కరీంనగర్ జిల్లా లో రూ.944 కోట్ల విలువైన 
అభివృద్ధి పనులను ప్రారంభించామని 
ముఖ్యమంత్రి తెలిపారు. మరికొన్ని అభి-
వృద్ధి పనులకు శంకుస్థా పనలు చేశామని 
చెప్పారు. పట్టణ అభివృద్ధి సవాళ్ల నిధి కింద 
కేంద్ర ప్రభుత్వ సహకారంతో రూ.840 కోట్ల 
నిధులు సాధించామని వెల్లడించారు. రాష్ట్ర 
అభివృద్ధికి కేంద్రం సహకరిస్తే ముఖ్యమంత్రి-

గా అభినందించడంలో ఎలాంటి సంకోచం 
లేదన్నారు.ఎన్నికల సమయంలో రాజకీ-
యాలు ఉన్నప్పటికీ మిగిలిన సమయంలో 
రాష్ట్ర, కేంద్ర ప్రభుత్వాలు పరస్పర సహకా-
రంతో పనిచేయాల్సిన అవసరం ఉందని 
రేవంత్ రెడ్డి అన్నారు. వందల కోట్ల రూపా-
యలతో ప్రాజెక్టు లు చేపట్టినా కేంద్ర ప్రభు-
త్వ అనుమతులు లేకపోతే వాటి ప్రయోజ-
నం ప్రజలకు అందదని పేర్కొన్నారు. రాష్ట్ర 
అభివృద్ధి కోసం కేంద్రంతో సమన్వయంతో 
పనిచేస్తామని స్పష్టం చేశారు.
కంటోన్మెంట్‌‌‌‌లో 170 ఎకరాలు రాష్ట్రా నికి
కరీంనగర్ నుంచి హైదరాబాద్‌‌‌‌కు వెళ్లే 
మార్గంలో కంటోన్మెంట్ ప్రాంతం ప్రధాన 

ప్రతిబంధకంగా మారిందని ముఖ్యమంత్రి 
తెలిపారు. గతంలో పలువురు నాయకులు 
ఈ సమస్య పరిష్కారానికి ప్రయత్నించినప్ప -
టికీ పూర్తిస్థా యిలో పరిష్కారం కాలేదన్నా-
రు. తాను అధికారంలోకి వచ్చిన తర్వాత 
ప్రధానమంత్రి నరేంద్ర మోదీ, రక్షణ శాఖ 
మంత్రి రాజ్‌‌‌‌నాథ్ సింగ్‌‌‌‌ను కలిసి సమస్యను 
వివరించానని చెప్పారు. ఆరు నెలల్లో నే కం -
టోన్మెంట్ పరిధిలో దాదాపు 170 ఎకరాల 
భూమిని రాష్ట్రా నికి అందించారని తెలిపారు.
కంటోన్మెంట్ ప్రాంతంలో దాదాపు రూ.5 
వేల కోట్లతో చేపట్టనున్న ఎలివేటెడ్ కారిడా -
ర్‌‌‌‌ను ఏడాదిలోపు పూర్తి చేయాలని లక్ష్యంగా 
పెట్టు కున్నామని ముఖ్యమంత్రి చెప్పారు. 
బేగంపేట విమానాశ్రయ రన్‌‌‌‌వే కిందుగా 
రహదారి నిర్మించేందుకు కూడా అనుమ -
తులు సాధించామని తెలిపారు. అభివృద్ధి 
విషయంలో రాజకీయ సిద్ధాం తాలు వేరైనా 
రాష్ట్ర ప్రయోజనాల కోసం పరస్పర సహ-
కారంతో ముందుకు సాగుతామని స్పష్టం 
చేశారు.
కరీంనగర్ జిల్లా కు సంబంధించిన అభివృద్ధి 
కార్యక్రమాలు, ఇతర అంశాలపై మరోసారి 
జిల్లా కు వచ్చి సమగ్రంగా సమీక్ష నిర్వహిస్తా -
నని ముఖ్యమంత్రి తెలిపారు.
ఈ కార్యక్రమంలో కేంద్ర సహాయ మంత్రి 
బండి సంజయ్ కుమార్, మంత్రులు దుద్ది -
ళ్ల శ్రీధర్ బాబు, తుమ్మల నాగేశ్వరరావు, 
పొన్నం ప్రభాకర్, పొంగులేటి శ్రీనివాస రెడ్డి, 
అడ్లూ రి లక్ష్మణ్ కుమార్, ప్రజాప్రతినిధులు, 
అధికారులు పాల్గొన్నా రు.

సిరిసిల్ల గడ్డపై రేవంత్ ధ్వజం

మోదీ–ట్రంప్ ఫోన్ సంభాషణ

(మొదటి పేజీ తరువాయి)

కేసీఆర్ వ్యవహరించిన తీరుపై విమర్శలు 
చేస్తూ, ప్రజలను మోసం చేశారని ఆరో-
పించారు. చేనేత కార్మికులు, రైతులు, గీత 
కార్మికులు, వలస కార్మికుల సంక్షేమం 
పేరుతో హామీలు ఇచ్చి వాటిని అమలు 
చేయలేదన్నారు. గత ప్రభుత్వ హయాంలో 
దళిత ముఖ్యమంత్రి, మూడెకరాల భూమి, 
కేజీ నుంచి పీజీ వరకు ఉచిత విద్య, ప్రతి 
ఇంటికి ఉద్యోగం వంటి హామీలు అమలు 
కాలేదని పేర్కొన్నారు.
కేటీఆర్ ఆస్తులపై శ్వేతపత్రం విడుదల 
చేయాలని సీఎం డిమాండ్ చేశారు. రాజ-
కీయాల్లో కి రాకముందు ఉన్న పరిస్థితులు, 
ప్రస్తుతం ఉన్న ఆస్తుల మధ్య ఉన్న వ్యత్యాసా -
న్ని ప్రజలకు వివరించాలని కోరారు. కేసీఆర్ 
కుటుంబ సభ్యుల ఆస్తులపై కూడా వివరాలు 
వెల్లడించాలని సవాల్ విసిరారు. హైదరా-
బాద్ పరిసర ప్రాంతాలు, ఇతర ప్రాంతాల్లో  
ఉన్న ఫామ్ హౌస్‌‌‌‌లు, వ్యాపార సంస్థలు, పె -
ట్టు బడులపై ప్రజలకు సమాధానం చెప్పాల-

ని అన్నారు. ప్రజల జీవితాల్లో  పెద్దగా మార్పు 
రాకపోయినా కొందరి జీవితాలు అనూ -
హ్యంగా మారాయని వ్యాఖ్యానించారు.
దళితులు, బీసీలు, మహిళలకు తమ ప్రభు-
త్వం ప్రాధాన్యత ఇస్తోందని ముఖ్యమంత్రి 
తెలిపారు. దళిత స్పీకర్‌‌‌‌ను నియమించ-
డం, ఉద్యమకారులకు పదవులు ఇవ్వడం, 
మహిళలకు అవకాశాలు కల్పించడం తమ 
ప్రభుత్వ నిబద్ధతకు నిదర్శనమన్నారు. 

దళితుల పట్ల వివక్షను సహించబోమని 
స్పష్టం చేశారు. సమాజంలోని వెనుకబడిన 
వర్గా లకు న్యాయం చేయడమే తమ ప్రభుత్వ 
లక్ష్యమని చెప్పారు. రాష్ట్రంలో అన్ని వర్గా ల -
కు సమాన అవకాశాలు కల్పించే దిశగా 
ప్రభుత్వం ముందుకు సాగుతోందన్నారు. 
చేనేత రంగానికి తమ ప్రభుత్వం ప్రత్యేక ప్రా -
ధాన్యత ఇస్తోందని సీఎం తెలిపారు. రెండు -
న్నరేళ్లలో చేనేత కార్మికుల సంక్షేమం కోసం 

భారీ నిధులు ఖర్చు చేశామని, బతుకమ్మ 
చీరల బకాయిలను చెల్లించామని చెప్పారు. 
వేములవాడ అభివృద్ధి, విద్యా సంస్థలు, 
ప్రభుత్వ కార్యాలయాలు, మహిళా పోలీస్ 
స్టేషన్ ఏర్పాటు వంటి కార్యక్రమాలను ప్ర -
స్తావించారు. రైతు రుణమాఫీ, రైతు భరోసా 
వంటి పథకాల ద్వారా రైతులకు అండగా ని-
లుస్తున్నామని వివరించారు.
సిరిసిల్ల అభివృద్ధికి ప్రత్యేక కార్యాచరణ 
అమలు చేస్తామని, ప్రజల జీవితాల్లో  
మార్పు తీసుకురావడం తమ బాధ్యత అని 
ముఖ్యమంత్రి పేర్కొన్నారు. రాబోయే ఎన్నిక-
ల్లో  కాంగ్రెస్‌‌‌‌కు మద్దతు ఇవ్వాలని ప్రజలను 
కోరుతూ, సిరిసిల్ల నుంచి గెలిచే అభ్యర్థికి 
తగిన ప్రాధాన్యత కల్పిస్తామని తెలిపారు. 
తెలంగాణను అభివృద్ధి, సంక్షేమం, 
సామాజిక న్యాయం దిశగా ముందుకు తీ -
సుకెళ్లేందుకు కాంగ్రెస్ ప్రభుత్వం కట్టు బడి 
ఉందని చెప్పారు. సభకు భారీ సంఖ్యలో 
ప్రజలు, కాంగ్రెస్ నాయకులు, కార్యకర్తలు 
హాజరయ్యారు.

రైతుల కష్టా లపై కాంగ్రెస్ ప్రభుత్వాన్ని నిలదీసిన బీజేపీ

మహిళ హత్య కేసులో సంచలనం
(మొదటి పేజీ తరువాయి)

ఇద్దరూ వివాహం చేసుకోవాలని నిర్ణయిం-
చుకున్నప్పటికీ కుటుంబ సభ్యులు అంగీక-
రించకపోవడంతో ఆలయంలో వివాహం 
చేసుకున్నట్లు  సమాచారం. అయితే పెద్దలు 
ఈ వివాహాన్ని అంగీకరించకపోవడంతో 
అప్పుడప్పుడు హైదరాబాద్‌‌‌‌కు వచ్చి వసతి 
గృహాల్లో  గడిపి తిరిగి వెళ్లేవారని దర్యాప్తులో 
వెల్లడైంది.
ఈ నెల 24న ఇద్దరూ మారుపేర్లతో ఎస్‌‌‌‌ఆ -
ర్‌‌‌‌నగర్ పరిధిలోని గోకుల్ ప్రైడ్ ఓయోలో 
గది తీసుకున్నట్లు  పోలీసులు గుర్తించారు. 
మరుసటి రోజు ఉదయం తాను ముందుగా 
వెళ్లిపోతానని, శిరీష అల్పాహారం అనంతరం 
గది ఖాళీ చేస్తుందని శ్రీనివాస్ హోటల్ సి-
బ్బందికి చెప్పినట్లు  సమాచారం. అయితే 
చాలా సమయం గడిచినా ఆమె బయటకు 
రాకపోవడంతో సిబ్బంది అనుమానం వ్యక్తం 
చేశారు. గది తలుపు తెరిచి చూడగా శిరీష 
విగతజీవిగా కనిపించడంతో వెంటనే పోలీ-
సులకు సమాచారం అందించారు. ఘటనా-
స్థలికి చేరుకున్న పోలీసులు పరిశీలన చేపట్టి 

హత్య జరిగినట్లు  గుర్తించారు. గదిలో టెలివి -
జన్ శబ్దాన్ని  ఎక్కువగా పెట్టి, కర్టెన్ రాడ్‌‌‌‌తో 
తలపై బలంగా దాడి చేసినట్లు  ప్రాథమిక 
ఆధారాలు లభించినట్లు  సమాచారం. 
అనంతరం నిందితుడు అక్కడి నుంచి పరా-
రైనట్లు  పోలీసులు భావిస్తున్నారు.
దర్యాప్తులో శ్రీనివాస్‌‌‌‌పై గతంలోనూ పలు 
ఆరోపణలు ఉన్నట్లు  పోలీసులు గుర్తించారు. 
శిరీషపై గతంలో దాడి చేసి చికిత్స పొందే 
పరిస్థితి తీసుకొచ్చిన ఘటనలు ఉన్నాయ-
ని, యువతులను వేధించిన కేసులు కూడా 
నమోదైనట్లు  సమాచారం. ఈ నేపథ్యంలో 
నిందితుడి గత చరిత్రపై కూడా పోలీసులు 
వివరాలు సేకరిస్తున్నారు. కేసు నమోదు 
చేసిన పోలీసులు పరారీలో ఉన్న శ్రీనివాస్ 
కోసం ప్రత్యేక బృందాలతో గాలింపు చర్యలు 
చేపట్టా రు. హత్యకు గల అసలు కారణాలపై 
దర్యాప్తు కొనసాగుతోందని, అన్ని కోణాల్లో  
విచారణ జరుపుతున్నట్లు  అధికారులు 
తెలిపారు. కేసుకు సంబంధించిన మరిన్ని 
వివరాలు దర్యాప్తులో వెలుగులోకి వచ్చే 
అవకాశం ఉంది.

హైదరాబాద్‌‌‌‌లో డోర్‌‌‌‌డ్యాష్ ప్రతిభా కేంద్రం ప్రారంభం

పదవీ విరమణ చేసిన అధికారులకు వీడ్కోలు

(మొదటి పేజీ తరువాయి)

వ్యాపార లావాదేవీల విలువను నమోదు 
చేసిన సంస్థగా డోర్‌‌‌‌డ్యాష్ ఎదిగిందని 
తెలిపారు.
హైదరాబాద్‌‌‌‌లో ఏర్పాటు చేసిన ఈ కేంద్రం 
భవిష్యత్తులో 3 వేలకుపైగా నిపుణులతో విస్త-
రించనున్నట్లు  వెల్లడించారు. ఇక్కడ పనిచేసే 
బృందాలు సంస్థ ప్రపంచవ్యాప్త కార్యకలాపా -
లకు మద్దతు అందించడంతో పాటు వివిధ 
దేశాల్లో ని వినియోగదారులకు సేవలు అం-
దించనున్నాయి. దీంతో రాష్ట్ర యువతకు 
అంతర్జా తీయ స్థా యి అవకాశాలు మరింత 
పెరిగే అవకాశం ఉందని మంత్రి పేర్కొన్నా-
రు. డోర్‌‌‌‌డ్యాష్‌‌‌‌కు చెందిన వినియోగదారుల 
అనుభవం, సమగ్రతకు సంబంధించిన 
ప్రత్యేక కేంద్రాల్లో  హైదరాబాద్ ఒకటిగా 
నిలవనుంది. అమెరికాలోని టెంపే, మెక్సికో 
నగరంతో పాటు ప్రపంచవ్యాప్తంగా సంస్థకు 
చెందిన కీలక కేంద్రాల్లో  హైదరాబాద్ కూడా 
చోటు దక్కించుకోవడం రాష్ట్రా నికి గర్వకార-
ణమని శ్రీధర్ బాబు అన్నారు. ఇది తెలంగా -

ణలోని నైపుణ్యవంతులైన మానవ వనరుల 
సామర్థ్ యానికి నిదర్శనమని పేర్కొన్నారు.
ప్రపంచ స్థా యి సంస్థలను ఆకర్షించడం-
లో తెలంగాణ ప్రభుత్వం అనుసరిస్తున్న 
విధానాలు ఫలితాలు ఇస్తున్నాయని మంత్రి 
తెలిపారు. అధిక విలువ కలిగిన ఉద్యోగాలు, 
సాంకేతిక రంగ అవకాశాలు, అంతర్జా తీయ 
వ్యాపార కార్యకలాపాలు రాష్ట్రా నికి తీసుకు -
రావడమే లక్ష్యంగా ముందుకు సాగుతు-
న్నామని చెప్పారు. హైదరాబాద్ ఇప్పటికే 
అనేక అంతర్జా తీయ సంస్థలకు కేంద్రంగా 
మారిందని గుర్తుచేశారు. అమెజాన్, వా-
ల్‌‌‌‌మార్ట్, ఫెడెక్స్, జొమాటో, ఊబర్, స్విగ్గీ 
వంటి ప్రముఖ సంస్థలతో పాటు డోర్‌‌‌‌డ్యా-
ష్ చేరడం ద్వారా హైదరాబాద్ డిజిటల్ 
వాణిజ్య రంగంలో మరింత బలపడింద-
ని మంత్రి పేర్కొన్నారు. ప్రపంచ స్థా యి 
డిజిటల్ వ్యాపారాలు స్థా పన, నిర్వహణ, వి-
స్తరణకు హైదరాబాద్‌‌‌‌ను ప్రధాన కేంద్రంగా 
తీర్చిదిద్దే దిశగా తెలంగాణ ప్రభుత్వం కృషి 
కొనసాగిస్తోందని ఆయన తెలిపారు.

•	 సేవలను కొనియాడిన	
పోలీస్ కమిషనర్

•	 శాలువాలతో సత్కరించి సన్మానం
•	 ఆరోగ్యంగా జీవించాలని ఆకాంక్ష
వరంగల్, సెప్టెంబర్ 30 (తెలంగాణ ము-
చ్చట్లు ): వరంగల్ పోలీస్ కమిషనరేట్‌‌లో 
విధులు నిర్వహిస్తూ పదవీ విరమణ 
పొందిన నలుగురు పోలీస్ సబ్ ఇన్‌‌స్పె-
క్టర్లకు పోలీస్ కమిషనర్ ఎన్. శ్వేత ఘన 
వీడ్కోలు కార్యక్రమం నిర్వహించారు. 
పోలీస్ కమిషనర్ కార్యాలయంలో 
జరిగిన ఈ కార్యక్రమంలో పదవీ విరమణ 
చేసిన అధికారులను శాలువాలతో 
సత్కరించి, జ్ఞా పికలు, బహుమతులు 
అందజేసి సన్మానించారు. పదవీ విరమణ 
పొందిన వారిలో ఎమ్. లక్ష్మీనారాయణ, పి. 
కొమురయ్య, సి.హెచ్. పర్శురాములు, బి. 
రమేష్ ఉన్నారు.
ఈ సందర్భంగా పోలీస్ కమిషనర్ మాట్లా -
డుతూ పోలీస్ శాఖలో ఒత్తిడితో కూడిన 
విధులను సమర్థవంతంగా నిర్వహించి, 
సంపూర్ణ ఆరోగ్యంతో పదవీ విరమణ 
చేయడం గొప్ప విషయమన్నారు. ప్రజల 

భద్రత కోసం వారు అందించిన సేవలు 
శాఖ చరిత్రలో చిరస్మరణీయంగా నిలు-
స్తాయని పేర్కొన్నారు. విధి నిర్వహణలో 
చూపిన అంకితభావం యువ పోలీస్ సి-
బ్బందికి ఆదర్శంగా నిలుస్తుందని అన్నారు.
ప్రతి ప్రభుత్వ ఉద్యోగి జీవితంలో పదవీ 
విరమణ ఒక ముఖ్యమైన దశ అని పేర్కొ-
న్న కమిషనర్, సేవా కాలంలో ప్రజలకు 
అందించిన సేవలే వారి గొప్ప సంపదగా 
మిగిలిపోతాయని చెప్పారు. పోలీస్ శాఖ 
అభివృద్ధికి, శాంతిభద్రతల పరిరక్షణకు 
వారు చేసిన కృషిని ఈ సందర్భంగా గుర్తు 
చేసుకున్నారు.
పదవీ విరమణ అనంతరం కుటుంబ 
సభ్యులతో సంతోషంగా గడపాలని, ఆరో-
గ్యంపై ప్రత్యేక శ్రద్ధ వహించాలని కమిష-
నర్ సూచించారు. ఆయురారోగ్యాలతో 
ఆనందకర జీవితాన్ని గడపాలని, వారి 
కుటుంబ సభ్యులు కూడా సుఖసంతోషా-
లతో ఉండాలని ఆకాంక్షించారు. వారి 
పిల్లలు ఉన్నత స్థా యికి చేరుకుని కుటుం-
బానికి మరింత గౌరవం తీసుకురావాలని 
ఆశాభావం వ్యక్తం చేశారు.

•	 చిల్పూర్‌‌లో ఉద్రిక్తత.. బీజేపీ 
నేతల నిరసన

చిల్పూర్, సెప్టెంబర్ 30 (తెలంగాణ 
ముచ్చట్లు ): దేవుళ్లపై ముఖ్యమంత్రి 
రేవంత్ రెడ్డి చేసిన వ్యాఖ్యలకు నిరస-
నగా చిల్పూర్‌‌లో బీజేపీ నాయకులు 
చేపట్టిన దిష్టిబొమ్మ దహనం యత్నాన్ని 
పోలీసులు అడ్డు కోవడంతో ఉద్రిక్తత 
నెలకొంది. బీజేపీ రాష్ట్ర అధ్యక్షుడు 
రామచందర్ రావు, జిల్లా  అధ్యక్షుడు 
సౌడా రమేష్ పిలుపు మేరకు బుధవారం 
మండల కేంద్రంలో మండల అధ్యక్షుడు 
గంటె ఉపేందర్ యాదవ్ ఆధ్వర్యంలో 
నిరసన చేపట్టా రు.
ఈ సందర్భంగా నాయకులు మాట్లాడు  -
తూ శ్రీరాముడు, పరమశివుడిపై ముఖ్య -
మంత్రి చేసిన వ్యాఖ్యలు హిందువుల 
మనోభావాలను దెబ్బతీసేలా ఉన్నాయ-

ని ఆగ్రహం వ్యక్తం చేశారు. అనంతరం 
ముఖ్యమంత్రి దిష్టిబొమ్మను దహనం 
చేసేందుకు ప్రయత్నించగా పోలీసులు 
అడ్డు కుని దిష్టిబొమ్మను స్వాధీనం చేసు -
కున్నారు. దీంతో బీజేపీ నాయకులు, 
పోలీసుల మధ్య స్వల్ప వాగ్వాదం చో-
టుచేసుకుంది.
కార్యక్రమంలో జిల్లా  ప్రసార మాధ్య-
మాల సమన్వయకర్త కాదగాయ 
రమేష్, ఓబీసీ మోర్చా జిల్లా  ప్రధాన కా-
ర్యదర్శి ఊరటి రాజు ముదిరాజ్, జిల్లా  
నాయకులు పెండ్యాల దిలీప్ కుమార్, 
బాల్నే శ్రీనివాస్ గౌడ్, ముక్కెర రమేష్ 
యాదవ్, మండల ప్రధాన కార్యదర్శి 
వెలిశాల శ్రీనివాస్, ఎస్సీ మోర్చా 
మండల అధ్యక్షుడు కందుకూరు రజనీ-
కర్, కన్నెబోయిన అశోక్ యాదవ్ తది-
తరులు పాల్గొ న్నారు.

•	 ఓటరు నమోదుపై దృష్టి .. నేడు 
కీలక సమీక్ష

స్టేషన్ ఘన్‌‌పూర్, సెప్టెంబర్ 30 
(తెలంగాణ ముచ్చట్లు ): రాబోయే పట్ట -
భద్రుల ఎమ్మెల్సీ ఎన్నికలను దృష్టిలో 
ఉంచుకుని బీఆర్ఎస్ నాయకులు 
ఓటరు నమోదు ప్రక్రియపై దృష్టి 
సారించారు. అర్హు లైన పట్టభద్రులం-
దరూ ఓటర్లు గా నమోదు కావాలని ఆ 
పార్టీ మండల అధ్యక్షుడు మాచర్ల గణేష్ 
పిలుపునిచ్చారు. బుధవారం స్టేషన్ 
ఘన్‌‌పూర్ పట్టణంలో పట్టణ అధ్యక్షుడు 
కనకం గణేష్ అధ్యక్షతన నిర్వహించిన 
సమావేశంలో ఆయన మాట్లా డారు.
పట్టభద్రుల ఓటరు నమోదు ప్రక్రియ 
ప్రస్తుతం కొనసాగుతున్న నేపథ్యం-
లో అర్హత ఉన్న ప్రతి ఒక్కరూ నిర్ణీత 
గడువులోగా దరఖాస్తు చేసుకోవాలని 
సూచించారు. గతంలో పట్టభద్రుల 
ఎమ్మెల్సీ ఎన్నికల్లో  ఓటు వేసిన వారు 

కూడా కొత్తగా ఓటరుగా నమోదు చేసు -
కోవాల్సి ఉంటుందని ఎన్నికల అధికా -
రులు స్పష్టం చేశారు. నవంబర్ 6 వరకు 
ఫారం-18 ద్వారా దరఖాస్తులు స్వీకరిం-
చనున్నారు. గురువారం బీఆర్ఎస్ పార్టీ 
కార్యాలయంలో పట్టభద్రుల ఓటరు 
నమోదు, ఎమ్మెల్సీ ఎన్నికలకు సంబం-
ధించిన అంశాలపై సమీక్ష సమావేశం 
నిర్వహించనున్నట్లు  మాచర్ల గణేష్ 
తెలిపారు. సమావేశానికి మాజీ ఎమ్మెల్యే 
తాటికొండ రాజయ్య ముఖ్య అతిథిగా 
హాజరై దిశానిర్దేశం చేయనున్నారని 
చెప్పారు. నాయకులు, కార్యకర్తలు, 
యువత, పట్టభద్రులు పెద్ద సంఖ్యలో 
హాజరై సమావేశాన్ని విజయవంతం 
చేయాలని కోరారు.సమావేశంలో 
మాజీ ఉపాధ్యక్షుడు చల్లా  చందర్‌‌రెడ్డి, 
సునీత మహిపాల్‌‌రెడ్డి, గుండె రంజిత్, 
గుండె మల్లేష్, గాదె రాజు తదితరులు 
పాల్గొ న్నారు.

•	 తాటికొండలో అనారోగ్యంతో 
బాధపడుతున్న మహిళకు 
పరామర్శ.. 

•	 మృతుల కుటుంబాలకు 
సానుభూతి

స్టేషన్ ఘన్‌‌పూర్, సెప్టెంబర్ 30 
(తెలంగాణ ముచ్చట్లు ):  తాటికొండ 
గ్రామానికి చెందిన కాంగ్రెస్ కార్యక -
ర్త లాల్ పార్వతమ్మ అనారోగ్యంతో 
బాధపడుతున్న విషయం తెలుసుకు -
న్న స్టేషన్ ఘన్‌‌పూర్ నియోజకవర్గ 
కాంగ్రెస్ ఇన్‌‌చార్జ్ సింగపురం ఇందిర 
కుమారుడు ఇమానియేల్ రాజ్ 
బుధవారం ఆమె నివాసానికి వెళ్లి 
పరామర్శించారు. కుటుంబ సభ్యులు 
లాల్ రమేష్, అనూషలను ఓదార్చి, 
కుటుంబానికి అండగా ఉంటామని 
భరోసా ఇచ్చారు.అనంతరం గ్రామంలో 
ఇటీవల మృతి చెందిన అనంతపురం 
వెంకటస్వామి, చాడ కొమరమ్మ, రోడ్డ 
ఎల్లయ్య, పండుగ శంకర్, నల్ల కనక-

మ్మ, కుంబోజి రమేష్ కుటుంబాలను 
ఇమానియేల్ రాజ్ పరామర్శించారు. 
వారి చిత్రపటాలకు పూలమాలలు 
వేసి నివాళులు అర్పించారు. మృతుల 
కుటుంబ సభ్యులకు ప్రగాఢ సానుభూతి 
తెలియజేసి, అన్ని విధాలా అండగా 
ఉంటామని భరోసా ఇచ్చారు.ఈ కా -
ర్యక్రమంలో రాష్ట్ర మహిళా కాంగ్రెస్ 
ప్రధాన కార్యదర్శి వడ్లూరి  మౌనిక, 
జనగామ జిల్లా  కార్యదర్శులు శాగంటి 
మణి, తాటికొండ సంపత్, ఎస్సీ సెల్ 
ఉపాధ్యక్షుడు సింగపురం నాగయ్య, 
జిల్లా  ఎస్సీ సెల్ ఉపాధ్యక్షుడు నళిమెల 
ఏలియా, కార్యదర్శులు మాతంగి 
కుమార్, సారంగపాణి, చిల్పూర్ 
మండల బీసీ సెల్ అధ్యక్షుడు కండ్లకోల 
బాలరాజు, జిల్లా  ఎస్సీ సెల్ కార్యదర్శి 
మారపాక యాదగిరి, వెంకటేశ్వరప -
ల్లె గ్రామ శాఖ అధ్యక్షుడు బట్టమేకల 
శివరాజ్ యాదవ్, మార్కెట్ కమిటీ 
డైరెక్టర్ మారపాక వసంత్ పాల్గొ న్నారు.

సీఎం దిష్టి బొమ్మ దహనం యత్నం.. 
అడ్డు కున్న పోలీసులు

పట్టభద్రుల ఎమ్మెల్సీ ఎన్నికలపై 
బీఆర్ఎస్ కసరత్తు

కార్యకర ్త కుటుంబానికి అండగా ఇమానియేల్ రాజ్

•	 జనవరిలో రెండో పంటకు సాగునీరు 
అందించాలి

•	 ఎమ్మెల్యే కడియం శ్రీహరి
•	 అధికారులపై ఆగ్రహం.. పనులు 

వేగంగా పూర్తి చేయాలని ఆదేశం

చిల్పూర్, సెప్టెంబర్ 30 (తెలంగాణ ముచ్చ-
ట్లు ):  స్టేషన్ ఘన్‌‌పూర్ నియోజకవర్గా నికి 
అత్యంత ప్రాధాన్యమున్న గండి రామారం 
లిఫ్ట్‌‌–1 పనుల్లో  అధికారుల మధ్య సమ-
న్వయ లోపం లేకుండా వేగంగా పనులు 
పూర్తి చేయాలని ఎమ్మెల్యే కడియం శ్రీహరి 
ఆదేశించారు. బుధవారం లింగంపల్లి శి-
వారులోని లిఫ్ట్‌‌–1 పంపుహౌస్‌‌ పనులను 
అధికారులు, రైతులతో కలిసి క్షేత్రస్థా యిలో 
పరిశీలించారు.
ఈ సందర్భంగా ఎమ్మెల్యే మాట్లాడు తూ 
రూ.104 కోట్లతో చేపట్టిన ప్రాజెక్టు లో లిఫ్ట్‌‌–
2 పనులకు ప్రాధాన్యం ఇచ్చి, చిల్పూర్, 
వేలేరు మండలాల రైతులకు ఉపయోగపడే 
లిఫ్ట్‌‌–1 పనులను గత పాలకులు పట్టించు -
కోలేదని విమర్శించారు. తాను ఎమ్మెల్యేగా 

బాధ్యతలు చేపట్టిన తర్వాత అధికారులు, 
కాంట్రాక్టర్లతో నిరంతరం సమీక్షిస్తూ 
పనులు పూర్తి చేయిస్తున్నట్లు  తెలిపారు. ప్ర -
స్తుతం 70 శాతం పనులు పూర్తయ్యాయని 
చెప్పారు. సబ్‌‌స్టేషన్ నిర్మాణంపై అధికారుల-
కు స్పష్టత లేకపోవడం సరికాదన్నారు.
నెల రోజుల్లో  పంపుహౌస్‌‌ నిర్మాణ, విద్యుత్‌‌ 
పనులు పూర్తి చేయాలని, నవంబర్‌‌ చివరి 
నాటికి పైపులైను పనులు పూర్తిచేయాలని 
ఆదేశించారు. డిసెంబర్‌‌లో ప్రయోగాత్మ-
కంగా నీటిని విడుదల చేసి, జనవరిలో 
ఎట్టి పరిస్థితుల్లో నూ రెండో పంటకు 

రైతులకు సాగునీరు అందించాలని స్పష్టం 
చేశారు.2002లో తాను మంత్రిగా ఉన్న 
సమయంలో దేవాదుల ప్రాజెక్టు కు శంకు-
స్థా పన చేశానని, అప్పట్లో  విమర్శించిన 
నాయకులే ఇప్పుడు దాని గురించి మాట్లా -
డుతున్నారని అన్నారు.
కార్యక్రమంలో నీటిపారుదల శాఖ ముఖ్య 
ఇంజినీర్ సుధీర్, పర్యవేక్షణ ఇంజినీర్ 
సీతారాం, కార్యనిర్వహణ ఇంజినీర్ ప్రవీణ్, 
చిల్పూర్ ఆలయ కమిటీ చైర్మన్ పొట్లపల్లి 
శ్రీధర్ రావు, కాంట్రాక్టర్ వెంకటేశ్వర్ రెడ్డి, 
రెండు మండలాల సర్పంచులు, మండల 

అధ్యక్షుడు చిల్ల నాగరాజు, నాయకులు, 
కార్యకర్తలు, రైతులు పాల్గొ న్నారు.
ఎమ్మెల్యేకు రైతుల విజ్ఞప్తి.. సానుకూలంగా 
స్పందన
కొండాపూర్, పీసర, మల్కాపూర్, వెంకటా-
ద్రిపేట, వెంకటేశ్వర్లపల్లి, తీగల తండా గ్రా -
మాలకు చెందిన రైతులు ఎమ్మెల్యే కడియం 
శ్రీహరిని కలిసి తమ సమస్యలను వివరించా-
రు. గతంలో గౌరవెల్లి రిజర్వాయర్‌‌ కోసం 
తవ్విన కాలువ ప్రస్తుతం నిరుపయోగంగా 
ఉందని, గండి రామారం లిఫ్ట్‌‌–1 ద్వారా ఆ 
కాలువలోకి నీటిని విడుదల చేస్తే తమ గ్రా-
మాలకు సాగునీరు అందుతుందని కోరారు.
రైతుల విజ్ఞప్తిపై సానుకూలంగా స్పం-
దించిన ఎమ్మెల్యే.. అవసరమైతే గౌరవెల్లి 
రిజర్వాయర్‌‌ నుంచి కూడా ఆ కాలువలకు 
నీరు అందించేలా అధికారులతో చర్చించి 
చర్యలు తీసుకుంటానని హామీ ఇచ్చారు. 
దీంతో ఆయా గ్రామాల రైతులు, సర్పంచు-
లు హరష్ం వ్యక్తం చేస్తూ ఎమ్మెల్యేకు కృతజ్ఞ -
తలు తెలిపారు.

•	 బతుకమ్మ పండుగ నాటికి క్రీడా 
మైదానంలో విద్యుత్ దీపాలు, చదును 
పనులు

•	 శిథిల పశువైద్యశాల కూల్చివేతకు ఆదేశం

స్టేషన్ ఘన్‌‌పూర్, సెప్టెంబర్ 30 (తెలంగాణ 
ముచ్చట్లు ): మున్సిపాలిటీ పరిధిలోని చాగల్లు  
8వ వార్డు లో నెలకొన్న సమస్యలను పరిష్క-
రించేందుకు మున్సిపల్ కమిషనర్ రాధా-
కృష్ణ బుధవారం వార్డు లో పర్యటించారు. 
వార్డు  కౌన్సిలర్ పొన్న రాజేష్ వినతితో సమ-
స్యలను పరిశీలించిన కమిషనర్.. వాటి పరి-
ష్కారానికి చర్యలు తీసుకుంటామని హామీ 
ఇచ్చారు.బతుకమ్మ పండుగను పురస్కరిం-
చుకుని క్రీడా మైదానంలో చదును పనులు 
చేపట్టి విద్యుత్ దీపాలు ఏర్పాటు చేయాలని 
కౌన్సిలర్ కోరగా, పండుగ నాటికి పనులు 
పూర్తి చేస్తామని కమిషనర్ తెలిపారు. పి-

చ్చిమొక్కలు పెరిగి పాములకు ఆవాసంగా 
మారిన శిథిల పశువైద్యశాలను కూల్చివేసి 
స్థలాన్ని చదును చేయాలని సిబ్బందిని ఆదే-
శించారు.మంచినీటి బావులకు శాశ్వత పై-
కప్పులు ఏర్పాటు చేయడంతో పాటు చిన్న 
నీటి వ్యవస్థ వద్ద నేల చదును, మురుగునీటి 
కాలువ నిర్మాణానికి సహాయ ఇంజినీర్‌‌తో 

అంచనాలు రూపొందించి పనులు చేపడ -
తామని తెలిపారు.పంట పొలాల్లో  పందుల 
బెడదతో ఇబ్బందులు ఎదురవుతున్నా-
యని రైతులు ఫిర్యాదు చేయగా, పందుల 
యజమాని అంగడి సంతోష్‌‌ను పిలిపించి 
ప్రజలకు, రైతులకు ఇబ్బందులు కలగకుం-
డా చూడాలని కమిషనర్ హెచ్చరించారు.

సమస్యలపై వెంటనే స్పందించి పరిష్కా-
రానికి చర్యలు తీసుకుంటున్న కమిషనర్ 
రాధాకృష్ణకు మున్సిపల్ చైర్మన్ తాటికొండ 
వినయ్ కుమార్ కృతజ్ఞతలు తెలిపారు. కా -
ర్యక్రమంలో 6వ వార్డు  కౌన్సిలర్ బలగాని 
అనిల్, మున్సిపల్ సిబ్బంది సందీప్, శ్రీనివా-
స్, గ్రామస్థు లు పాల్గొ న్నారు.

•	 ప్రజా సంక్షేమానికి ప్రభుత్వం చర్యలు
•	 ఎమ్మెల్యే బండారి లక్ష్మారెడ్డి
•	 కల్యాణలక్ష్మి, షాదీ ముబారక్ చెక్కుల 

పంపిణీ

ఉప్పల్, సెప్టెంబర్ 30 (తెలంగాణ ముచ్చ-
ట్లు ):  ప్రభుత్వ సంక్షేమ, అభివృద్ధి కార్యక్ర -
మాలు, పథకాలను అత్యంత పారదర్శకం-
గా అమలు చేస్తున్నామని ఉప్పల్ ఎమ్మెల్యే 
బండారి లక్ష్మారెడ్డి అన్నారు. కల్యాణలక్ష్మి, 
షాదీ ముబారక్ పథకాల కింద లబ్ధిదారుల 
ఎంపిక కూడా పారదర్శకంగానే జరుగు-
తోందని తెలిపారు. ఉప్పల్ తహసీల్దార్  
కార్యాలయంలో మండలానికి చెందిన 
71 మంది లబ్ధిదారులకు చెక్కుల పంపిణీ 
కార్యక్రమానికి ఆయన ముఖ్య అతిథిగా 
హాజరై చెక్కులను అందజేశారు.ఈ సంద-
ర్భంగా ఎమ్మెల్యే మాట్లాడు తూ ముఖ్యమం-
త్రి రేవంత్ రెడ్డి ఆదేశాల మేరకు అర్హు లైన 
లబ్ధిదారులకు రూ.1,00,116 చొప్పున 
ఆర్థిక సహాయం అందిస్తున్నట్లు  తెలిపారు. 

లబ్ధిదారుల ఎంపికలో ఎలాంటి పొరపాట్ల -
కు తావులేకుండా అధికారులు జాగ్రత్తలు 
తీసుకోవాలని సూచించారు. రాష్ట్రంలోని 
అన్ని వర్గా ల ప్రజల సంక్షేమం, అభివృద్ధి 
కోసం కాంగ్రెస్ ప్రభుత్వం చర్యలు తీసుకుం -
టోందని అన్నారు.
ఉప్పల్ తహసీల్దార్  పూల్ సింగ్ చౌహాన్ 
మాట్లాడు తూ రాష్ట్ర ప్రభుత్వం అమలు 
చేస్తున్న సంక్షేమ, అభివృద్ధి పథకాలను 

లబ్ధిదారులు సద్వినియోగం చేసుకోవాల -
ని సూచించారు. అర్హు లైన ప్రతి ఒక్కరికీ 
ప్రభుత్వ పథకాలు అందేలా చర్యలు తీసు -
కుంటున్నామని తెలిపారు. కల్యాణలక్ష్మి, 
షాదీ ముబారక్ పథకాల కింద లబ్ధిదారుల 
ఎంపిక ప్రక్రియ పారదర్శకంగా నిర్వహిస్తు-
న్నట్లు  చెప్పారు.
కార్యక్రమంలో ఉప తహసీల్దార్  బి. శ్రీపాల్, 
ఉప్పల్ రెవెన్యూ పరిశీలకులు ఎం. అశ్విని 

గౌడ్, ఎం. రాఘవ, జూనియర్ సహాయకు-
లు ఎం. అనంతరాములు, ఎం. అలివేలి, 
పి. వెంకన్న, రెవెన్యూ సిబ్బంది, బీఆర్ఎస్ 
నాయకులు గంథం నాగేశ్వరరావు, బన్నాల 
ప్రవీణ్ ముదిరాజ్, పంగ మహేందర్ రెడ్డి, 
సాజన్ శేఖర్, గుడి మధుసూదన్ రెడ్డి, 
ఈరెల్లి రవీందర్ రెడ్డి, జెట్ట కిషోర్, నిరంజన్, 
పల్లె నర్సింగ్ రావు, కార్యకర్తలు తదితరులు 
పాల్గొ న్నారు.

గండి రామారం లిఫ్ట్‌‌ –1 పనుల్లో  నిర్లక్ష్యం వద్దు

చాగల్లు లో కమిషనర్ పర్యటన.. సమస్యల పరిష్కారానికి హామీ

పారదర్శకంగా ప్రభుత్వ పథకాల అమలు

ఎల్కతుర్తి, సెప్టెంబర్ 30 (తెలంగాణ ము-
చ్చట్లు ): హనుమకొండలోని జీఎన్‌‌ఎస్‌‌లో 
నిర్వహించిన 70వ ఎస్‌‌జీఎఫ్ క్రీడా పోటీల్లో  
బాలికల అండర్-14 ఖో-ఖో విభాగంలో 
ఎల్కతుర్తి మండల జట్టు  ప్రథమ స్థా నంలో 
నిలిచింది. హోరాహోరీగా సాగిన పోటీల్లో  
విద్యార్థినులు అత్యుత్తమ ప్రతిభ కనబరిచి 
విజయం సాధించారు. వేగం, చురుకు-
దనం, సమష్టి కృషి, క్రీడా స్ఫూర్తితో జట్టు  
అద్భుత ప్రదర్శన చేసింది. ఈ సందర్భంగా 
ఎంఈఓ చదువుల సత్యనారాయణ మాట్లా -
డుతూ, ఎల్కతుర్తి మండల బాలికలు అండర్-
14 ఖో-ఖోలో ప్రథమ స్థా నం సాధించడం 
అభినందనీయమన్నారు. విద్యార్థుల్లో   క్రీడ-
లపై ఆసక్తిని పెంపొందించడంతో పాటు, 
పాఠశాల స్థా యి నుంచే క్రీడా ప్రతిభను 
ప్రోత్సహించాల్సిన అవసరం ఉందన్నారు. 

క్రీడల ద్వారా విద్యార్థుల్లో   క్రమశిక్షణ, ఆత్మవి-
శ్వాసం, సమష్టి భావన, శారీరక దారుఢ్యం 
పెంపొందుతాయని తెలిపారు. విజేతలైన 
విద్యార్థినులను, వారికి శిక్షణ అందించిన 

వ్యాయామ ఉపాధ్యాయులను అభినం-
దించారు.ఈ కార్యక్రమంలో ఎల్కతుర్తి 
మండల వ్యాయామ ఉపాధ్యాయులు ధన -
లక్ష్మి, రాములు, సుధాకర్, ప్రేమ్, ప్రసాద్, 

స్వరూప, ప్రభావతి, శ్రీకాంత్, కర్రే తిరుపతి, 
ఉదయ్, పూర్ణిమ, ఉషారాణి, కిరణ్ రావు, 
స్వరూప తదితర వ్యాయామ ఉపాధ్యాయుల 
బృందం పాల్గొ న్నారు.

అండర్-14 ఖో-ఖోలో 
ఎల్కతుర్తి  మండలానికి ప్ర థమ స్థా నం

తెలంగాణ ముచ్చట్లు  కథనానికి
అధికారుల స్పందన

•	 కథనం ఫలితం.. పాఠశాల 
బోర్డు కు పటిష్ట  ఏర్పాట్లు

ఎల్కతుర్తి, సెప్టెంబర్ 30 (తెలంగాణ 
ముచ్చట్లు ): ఎల్కతుర్తి మండలం గోపా-
ల్పూర్ గ్రామంలోని ప్రభుత్వ ప్రాథమిక 
పాఠశాల ప్రవేశద్వారం వద్ద ప్రమాదక-
రంగా వేలాడుతున్న పాఠశాల బోర్డు పై 
తెలంగాణ ముచ్చట్లు లో ప్రచురితమైన 
కథనానికి అధికారులు వెంటనే స్పం-
దించారు. పాఠశాల బోర్డు  ప్రమాదకర 
స్థితిలో ఉండటంతో విద్యార్థు లు, ఉపా-
ధ్యాయులకు ఇబ్బందులు కలగడంతో 
పాటు ప్రమాదం పొంచి ఉన్న విషయా -
న్ని కథనం ద్వారా వెలుగులోకి తీసుకు -
వచ్చారు.
కథనం ప్రచురితమైన వెంటనే 
సంబంధిత అధికారులు స్పందించి 
పాఠశాల బోర్డు ను పరిశీలించారు. 
అనంతరం బోర్డు కు పటిష్ట ఏర్పాట్లు  
చేసి ప్రమాదం జరిగే అవకాశం 
లేకుండా చర్యలు చేపట్టారు . దీంతో 
పాఠశాల ప్రవేశద్వారం వద్ద నెలకొన్న 
ప్రమాదకర పరిస్థితి తొలగిపోయింది. 
అధికారుల తక్షణ చర్యలతో విద్యార్థు -

లు, ఉపాధ్యాయులు, తల్లిదండ్రులకు 
ఊరట లభించింది.
ప్రభుత్వ పాఠశాలలను ప్రైవేటు పాఠ-
శాలలకు దీటుగా నిర్వహించాలంటే 
విద్యాబోధనతో పాటు పాఠశాల 
పరిసరాలు, మౌలిక వసతులు, 
భద్రతా ఏర్పాట్లపై కూడా ప్రత్యేక శ్రద్ధ 
అవసరం. పాఠశాలల్లో  తలెత్తే చిన్న-
పాటి సమస్యలను సైతం సకాలంలో 
గుర్తించి పరిష్కరిస్తే విద్యార్థు లకు 
సురక్షితమైన, ఆహ్లా దకరమైన వాతా-
వరణం కల్పించవచ్చని స్థా నికులు 
పేర్కొన్నారు. పాఠశాల బోర్డు  ప్రమాద-
కరంగా ఉన్న విషయాన్ని తెలంగాణ 
ముచ్చట్లు  కథనం ద్వారా అధికారుల 
దృష్టికి తీసుకెళ్లడంతో సమస్యకు 
త్వరితగతిన పరిష్కారం లభించిం-
దని స్థా నికులు తెలిపారు. కథనానికి 
స్పందించి వెంటనే చర్యలు చేపట్టిన 
అధికారులకు వారు అభినందనలు 
తెలిపారు. ప్రజా సమస్యలను వెలుగు-
లోకి తీసుకువచ్చి వాటి పరిష్కారానికి 
దోహదపడుతున్న తెలంగాణ ముచ్చ-
ట్లు పై స్థా నికులు హరష్ం వ్యక్తం చేశారు.

•	 ఘనంగా పెద్దమందడి మండల 
విద్యాధికారి ఉద్యోగ విరమణ 
కార్యక్రమం

పెద్దమందడి,సెప్టెంబర్30(తెలంగాణ 
ముచ్చట్లు ): వనపర్తి జిల్లా  పెద్దమందడి 
మండల విద్యాధికారిగా విధులు నిర్వ -
హించిన మంజులత ఉద్యోగ విరమణ 
కార్యక్రమం ఘనంగా నిర్వహించారు. 
ఈ కార్యక్రమానికి పలువురు ఉపాధ్యా -
యులు, ప్రధానోపాధ్యాయులు, వివిధ 
మండలాల విద్యాధికారులు, తోటి 
ఉపాధ్యాయులు హాజరై మంజులత-
కు ఉద్యోగ విరమణ శుభాకాంక్షలు 
తెలిపారు.ఈ సందర్భంగా పలువురు 
మాట్లా డుతూ.. విద్యారంగానికి 
మంజులత అందించిన సేవలు అభి-
నందనీయమని కొనియాడారు. 
ఉద్యోగ విరమణ అనంతరం ఆమె 

సుఖసంతోషాలతో, ఆయురారోగ్యా-
లతో ప్రశాంతమైన జీవితం గడపా-
లని ఆకాంక్షించారు.అనంతరం 
మంజులత మాట్లా డుతూ.. సుదీర్ఘకా -
లం విద్యారంగానికి సేవలందించడం 
ఎంతో సంతోషంగా ఉందన్నారు. తన 
విధి నిర్వహణలో ఉపాధ్యాయులు 
అందించిన సహకారం మరువలేనిద-
ని, వారి సహకారంతోనే బాధ్యతలను 
సమర్థవంతంగా నిర్వర్తించగలిగాన-
ని తెలిపారు. విద్యార్థు లు క్రమశిక్షణ, 
నిజాయితీని అలవర్చుకుని ఉన్నత 
శిఖరాలను అధిరోహించాలని 
సూచించారు.కార్యక్రమంలో ఉపా-
ధ్యాయులు, విద్యాశాఖ అధికారులు, 
సిబ్బంది తదితరులు పాల్గొ ని మంజు-
లతను ఘనంగా సన్మానించి జ్ఞా పికలు 
అందజేశారు.

విద్యారంగానికి మంజులత 
సేవలు చిరస్మరణీయం

•	 కస్తూ ర్బా వసతిగృహాన్ని సందర్శించిన 
బీఆర్‌‌ఎస్‌‌ వార్డు  సభ్యులు

పెద్దమందడి,సెప్టెంబర్30(తెలంగాణ ము-
చ్చట్లు ): వనపర్తి జిల్లా  పెద్దమందడి మండల 
కేంద్రంలోని కస్తూర్బా గాంధీ బాలికల 
వసతిగృహాన్ని బీఆర్‌‌ఎస్‌‌ వార్డు  సభ్యులు, 
పార్టీ నాయకులు సందర్శించి విద్యార్థినుల 
సమస్యలను అడిగి తెలుసుకున్నారు. ఈ 
సందర్భంగా విద్యార్థినులు ఆహారం, అల్పా -
హారం, పౌష్టికాహారం విషయంలో ఎదు -
ర్కొంటున్న ఇబ్బందులను వారి దృష్టికి తీసు -
కువచ్చినట్లు  తెలిపారు.విద్యార్థినులు కొంత -
కాలంగా నిత్యావసర సరుకులు సక్రమంగా 
అందడం లేదని, ఉదయం అల్పాహారంతో 
పాటు గుడ్లు , పండ్లు , చిరుతిళ్లు , చాయ్‌‌, 
పాలు తదితరాలు సక్రమంగా అందడం 
లేదని ఆవేదన వ్యక్తం చేసినట్లు  నాయకులు 

తెలిపారు. దీంతో భోజనం, పౌష్టికాహారం 
విషయంలో ఇబ్బందులు ఎదుర్కొంటున్నా-
మని విద్యార్థినులు పేర్కొన్నట్లు  తెలిపారు.
అనంతరం వసతిగృహంలోని సరుకుల 
నిల్వ గదిని బీఆర్‌‌ఎస్‌‌ నాయకులు, వార్డు  
సభ్యులు పరిశీలించారు. అక్కడ నిల్వ 
ఉన్న టమాటాల్లో  కొన్ని కుళ్లిపోయిన 
స్థితిలో ఉన్నాయని గుర్తించినట్లు  తెలిపారు. 
నాణ్యత లేని కూరగాయలను వినియోగించి 

విద్యార్థినులకు భోజనం ఎలా అందిస్తారని 
ప్రశ్నించారు. విద్యార్థినుల ఆరోగ్యం, పౌష్టి-
కాహారం విషయంలో అధికారులు నిర్లక్ష్యం 
వహించకుండా తక్షణమే స్పందించాలని 
కోరారు.కస్తూర్బా వంటి బాలికల వసతి 
విద్యాసంస్థల్లో  విద్యార్థినులకు నాణ్యమైన 
భోజనం, పౌష్టికాహారం అందించడంతో 
పాటు నిత్యావసర సరుకుల సరఫరా, వాటి 
నాణ్యతపై నిరంతర పర్యవేక్షణ ఉండాలని 

బీఆర్‌‌ఎస్‌‌ నాయకులు, వార్డు  సభ్యులు పే -
ర్కొన్నారు. ఉన్నతాధికారులు సమగ్రంగా 
విచారణ జరిపి సమస్యలను పరిష్కరించా -
లని డిమాండ్ చేశారు.ఈ సందర్భంగా 
జిల్లా  బాలికల విద్యాలయాల సమన్వయ 
అధికారి ఇంద్రదేవితో వారు మాట్లా డి 
విద్యార్థినులకు నాణ్యమైన ఆహారం సక్ర -
మంగా అందేలా తక్షణ చర్యలు తీసుకోవా -
లని కోరారు.ఈ కార్యక్రమంలో పెద్దమం-
దడి మండల బీఆర్‌‌ఎస్‌‌ పార్టీ అధ్యక్షుడు 
సేనాపతి, ఉపాధ్యక్షులు జంగం రమేష్‌‌, 
పురుషోత్తం రెడ్డి, అధికార ప్రతినిధి సింగి -
రెడ్డి కురుమూర్తి, సుర శ్రీనివాస్‌‌, వెంకట-
య్య, మౌగిలయ్య, గుడిసె మల్లేష్‌‌, సింగిరెడ్డి 
నాగరాజు, వార్డు  సభ్యులు కొమ్ము బ్రహ్మ-
య్య, కొమ్ము విష్ణు , సింగిరెడ్డి అమల తదిత-
రులు పాల్గొ న్నారు.

•	 వనపర్తిలో గర్జన సభ.. హాజరైన 
పద్మశ్రీ మంద కృష్ణ  మాదిగ

వనపర్తి,సెప్టెంబర్30(తెలంగాణ ముచ్చట్లు ):-
దళిత క్రైస్తవుల సమస్యల పరిష్కారం కోసం 
ఐక్యంగా ఉద్యమించాలని పద్మశ్రీ మంద 
కృష్ణ మాదిగ పిలుపునిచ్చారు. దళిత క్రైస్త-
వులకు రాజ్యాంగపరమైన హక్కులు కల్పిం-
చాలనే డిమాండ్‌‌తో బుధవారం వనపర్తి 
జిల్లా  కేంద్రంలో ఎన్సీ జేఏసీ ఆధ్వర్యంలో 
దళిత క్రైస్తవుల గర్జన మహాసభ నిర్వహిం-
చారు. ఈ కార్యక్రమానికి ముఖ్య అతిథిగా 
మంద కృష్ణ మాదిగ హాజరై ప్రసంగించారు-
.ఈ సందర్భంగా ఆయన మాట్లా డుతూ.. 
దళిత క్రైస్తవులు 76 ఏళ్లు గా రాజ్యాంగప-
రమైన హక్కుల కోసం పోరాడుతున్నారని 
అన్నారు. 1950లో జారీ చేసిన ఉత్తర్వులు 
రాజ్యాంగంలోని 25వ అధికరణ స్ఫూర్తికి వి -
రుద్ధంగా ఉన్నాయని ఆయన పేర్కొన్నారు. 
దళిత క్రైస్తవులకు కూడా ఇతర మతాల్లో ని 
దళితులకు మాదిరిగా సామాజిక న్యాయం, 
హక్కులు కల్పించాల్సిన అవసరం ఉంద-

న్నారు.సిక్కులకు దళిత హోదా కల్పించే 
విషయంలో గతంలో ఉత్తర్వులను సవరిం-
చిన విధంగానే దళిత క్రైస్తవుల విషయంలో-
నూ తగిన సవరణలు చేయాలని కోరారు. 
1950 నాటి ఉత్తర్వు శాశ్వతమైనది కాదని, 
అవసరాలకు అనుగుణంగా మార్పులు చే-
యాల్సిన అవసరం ఉందన్నారు. దళిత 
క్రైస్తవులకు ఎస్సీ హోదా కల్పించే వరకు 
పోరాటం కొనసాగిస్తామని స్పష్టం చేశారు.
దళిత క్రైస్తవుల సమస్యల పరిష్కారంలో 
కాంగ్రెస్‌‌ పార్టీ ప్రభుత్వాల పాత్రపై మంద 
కృష్ణ మాదిగ తీవ్ర విమర్శలు చేశారు. 

1950లో కాంగ్రెస్‌‌ ప్రభుత్వం అధికారంలో 
ఉన్న సమయంలోనే దళిత క్రైస్తవుల హక్కు-
లకు పరిమితులు ఏర్పడ్డా యని ఆరోపిం-
చారు. దళిత క్రైస్తవుల సమస్యలపై వచ్చిన 
పలు సిఫారసులు, కమిషన్ల సూచనలపై 
తగిన నిర్ణయాలు తీసుకోలేదని విమర్శిం-
చారు.రాజకీయాలకు అతీతంగా దళిత 
క్రైస్తవుల హక్కుల కోసం పోరాటం చేస్తా -
నని మంద కృష్ణ మాదిగ తెలిపారు. బీజేపీ 
అయినా, కాంగ్రెస్‌‌ అయినా దళిత క్రైస్తవుల 
హక్కుల కోసం ప్రశ్నిస్తానన్నారు. అంబేద్కర్‌‌ 
రచించిన రాజ్యాంగం వల్లే దేశంలోని అణ-

గారిన వర్గా లకు హక్కులు లభించాయని 
పేర్కొన్నారు.దళిత క్రైస్తవులు కేవలం ప్రార్థ-
నలకు పరిమితం కాకుండా తమ హక్కుల 
కోసం ప్రజాస్వామ్య పద్ధతిలో ఉద్యమించా -
లని పిలుపునిచ్చారు. పంజాబ్‌‌లో సిక్కులు 
తమ హక్కుల కోసం పోరాడిన స్ఫూర్తితో 
దళిత క్రైస్తవులు కూడా ఐక్యంగా ముందుకు 
సాగాలని సూచించారు. దళిత క్రైస్తవులకు 
ఎస్సీ హోదా సాధించే వరకు వారి పోరా -
టానికి అండగా ఉంటానని తెలిపారు.ఈ 
కార్యక్రమంలో ఆల్‌‌ ఇండియా క్రిస్టియన్‌‌ 
ఫెడరేషన్‌‌ జాతీయ అధ్యక్షులు దగ్గపాటి 
విజయరాజు, రాజేశ్వర్‌‌రావు, షమ్య, ఎన్సీ 
జేఏసీ వ్యవస్థా పకులు మార్టిన్‌‌ లూథర్‌‌, 
ఉపాధ్యక్షులు శాస్త్రి, అమృత్‌‌ సాగర్‌‌, రాష్ట్ర 
కన్వీనర్‌‌ ప్రభాకర్‌‌, జిల్లా  అధ్యక్షులు ఐజాక్‌‌, 
ప్రసాద్‌‌, కోళ్ల వెంకటేష్‌‌, చంద్రశేఖర్‌‌తో 
పాటు ఎమ్మార్పీఎస్‌‌ అనుబంధ సంఘాల 
ప్రతినిధులు, దళిత సంఘాల నాయకులు, 
దళిత క్రైస్తవ సంఘాల ప్రతినిధులు తదిత-
రులు పాల్గొ న్నారు.

•	 మాజీ మంత్రి సింగిరెడ్డి నిరంజన్‌‌రెడ్డి
వనపర్తి,సెప్టెంబర్30(తెలంగాణ ముచ్చట్లు -
):వనపర్తిలో గుర్రం జాషువా జయంతిని 
పురస్కరించుకుని నిర్వహించిన సాహితీ 
సదస్సులో మాజీ మంత్రి సింగిరెడ్డి నిరం-
జన్‌‌రెడ్డి ముఖ్య అతిథిగా, ఆచార్య కోయి 
కోటేశ్వరరావు ప్రధాన వక్తగా పాల్గొ న్నారు. 
జాషువా తన రచనల ద్వారా కుల వివక్ష, 
అస్పృశ్యత, అసమానతలను ప్రశ్నించి 
సామాజిక చైతన్యానికి బాటలు వేశారని 
నిరంజన్‌‌రెడ్డి పేర్కొన్నారు. కుల, వర్ణ 
వివక్ష లేని సమాజ నిర్మాణమే లక్ష్యమని, 

మహనీయుల ఆశయాలను ఆచరణలో 
పెట్టడమే వారికి నిజమైన నివాళి అన్నారు. 
ఆచార్య కోయి కోటేశ్వరరావు మాట్లా డుతూ 

జాషువా 20వ శతాబ్దాన్ని  మలుపు తిప్పిన 
మహాకవి అని, పేదరికం, కులమత వివక్ష, 
అంటరానితనం వంటి అవరోధాలను ఎదు -

ర్కొంటూనే తన రచనలతో సమాజాన్ని 
మేల్కొలిపారని వివరించారు. ‘గబ్బిలం’ 
సహా 33 లఘు కావ్యాలు, పలు సామాజిక 
రచనల ద్వారా కుల నిర్మూలన, స్త్రీ విముక్తి, 
అస్పృశ్యత వంటి అంశాలను ప్రస్తావించా-
రని తెలిపారు. ఈ సందర్భంగా ప్రముఖ 
వచన కవి మరికంటి నరసింహకు జాషువా 
పురస్కారం అందజేశారు. పలుస శంక-
ర్‌‌గౌడ్ అధ్యక్షతన జరిగిన కార్యక్రమంలో 
బైరోజు చంద్రశేఖర్ వ్యాఖ్యాతగా వ్యవహ -
రించగా, పలువురు సాహితీవేత్తలు, కవులు 
పాల్గొ న్నారు.

పె ద్ద మ ం ద డి , సె ప్టెం  బ ర్ 3 0 ( తె ల ం గా ణ 
ముచ్చట్లు ): వనపర్తి జిల్లా  పెద్దమందడి 
మండల విద్యాధికారిగా సుదీర్ఘకాలం సేవ-
లందించిన మంజులత ఉద్యోగ విరమణ 
కార్యక్రమం ఘనంగా నిర్వహించారు. 
ఈ సందర్భంగా పెద్దమందడి మండలా-
నికి చెందిన జర్నలిస్టు లు కార్యక్రమంలో 
పాల్గొ ని మంజులతకు ఉద్యోగ విరమణ 
శుభాకాంక్షలు తెలిపారు.ఈ సందర్భంగా 
జర్నలిస్టు లు మాట్లా డుతూ.. విద్యారంగా -
నికి మంజులత అందించిన సుదీర్ఘకాల 
సేవలు అభినందనీయమని కొనియా-

డారు. విధి నిర్వహణలో అంకితభావం-
తో పనిచేస్తూ విద్యార్థు ల అభ్యున్నతికి, 
విద్యారంగ అభివృద్ధికి ఆమె అందించిన 

సేవలను గుర్తు చేసుకున్నారు. ఉద్యోగ 
విరమణ అనంతరం మంజులత సుఖసం-
తోషాలతో, ఆయురారోగ్యాలతో ప్రశాంత -

మైన జీవితం గడపాలని ఆకాంక్షించారు.
అనంతరం మంజులతను శాలువాతో 
ఘనంగా సత్కరించి శుభాకాంక్షలు 
తెలిపారు. ఈ సందర్భంగా మంజులత 
మాట్లా డుతూ.. సుదీర్ఘకాలం విద్యారంగా -
నికి సేవలందించడం ఎంతో సంతోషంగా 
ఉందని, తన విధి నిర్వహణలో ఉపాధ్యాయు-
లు, సహచరులు అందించిన సహకారం 
మరువలేనిదని తెలిపారు.ఈ కార్యక్రమం-
లో సీనియర్ జర్నలిస్టు  వెంకట్ గౌడ్, గోపి, 
బండి రాజు, బజా శేఖర్, మన్నెం, మహేష్ 
తదితర జర్నలిస్టు లు పాల్గొ న్నారు.

కస్తూర్బాలో నాణ్యమైన ఆహారం అందించాలి

దళిత క్రై స్త వుల హక్కుల కోసం ఉద్యమిద్ద ాం

జాషువా ఆశయాల సాధనకు సాహిత్యం దోహదం చేయాలి

విద్యాధికారి మంజులతకు జర్నలిస్టు ల శుభాకాంక్షలు

•	 అధ్యక్షురాలిగా చిలుమల మనోహర.. 
•	 ఉపాధ్యక్షురాలిగా మైస రజిత

జమ్మికుంట, సెప్టెంబర్ 30 (తెలంగాణ ముచ్చట్లు ): 
కరీంనగర్ జిల్లా  జమ్మికుంట మండల మహాజన 
సోషలిస్టు  పార్టీ మహిళా కమిటీని ఏకగ్రీవంగా ఎన్ను-
కున్నారు. మండల ఇన్‌‌చార్జి తునికి వసంత్ మాదిగ 
అధ్యక్షతన నిర్వహించిన సమావేశంలో సభ్యుల 
అభిప్రాయాలు, సూచనల మేరకు నూతన కమిటీని 
ఏర్పాటు చేశారు.
మండల మహిళా అధ్యక్షురాలిగా చిలుమల మనోహర, 

ఉపాధ్యక్షురాలిగా మైస రజిత ఏకగ్రీవంగా ఎన్నిక-
య్యారు. కమిటీ సభ్యులుగా అల్లూరి  మౌనిక, గుల్లి 
తిరుమల, గుల్లి ప్రియాంక, మైసా చిలకమ్మ, రాగుల 
ఓదమ్మ, గాజుల లక్ష్మి, బుర్ర రాజేశ్వరి ఎన్నికయ్యారు.
ఈ సందర్భంగా పార్టీ జాతీయ నాయకులు రుద్రావ-
రపు రామచంద్రం మాదిగ, కరీంనగర్ జిల్లా  ఇన్‌‌చా-
ర్జి మంద రాజు మాదిగ, మహిళా విభాగం కన్వీనర్ 
బొద్దు ల వాణి మాదిగ, కరీంనగర్ టౌన్ అధ్యక్షురాలు 
బొద్దు ల దివ్య తదితరులు హాజరయ్యారు.
ఈ సందర్భంగా నాయకులు మాట్లా డుతూ పార్టీ 

నియమ నిబంధనలకు అనుగుణంగా మండల, 
జిల్లా , గ్రామస్థాయి  కమిటీలను ఏర్పాటు చేస్తున్నట్లు  
తెలిపారు. మహిళల హక్కులు, ఆత్మగౌరవం, సమా-
నత్వం వంటి అంశాలపై భవిష్యత్తులో కార్యక్రమాలు 
నిర్వహిస్తామని పేర్కొన్నారు.
అలాగే అక్టో బర్ 2న కరీంనగర్ జిల్లా లో నిర్వహిం-
చనున్న మద్యపాన నిషేధ ధర్నాను విజయవంతం 
చేయాలని మహిళా కమిటీ సభ్యులకు పిలుపునిచ్చారు. 
కార్యక్రమంలో పార్టీ నాయకులు, మహిళా విభాగం 
ప్రతినిధులు, నూతన కమిటీ సభ్యులు పాల్గొ న్నారు.

మహాజన సోషలిస్టు  పార్టీ మహిళా కమిటీ ఏకగ్రీవ ఎన్నిక



•	 గాంధీ జయంతి వేళైనా గాంధీజీకి 
గౌరవం దక్కేనా? 

•	 జమ్మికుంట ప్రధాన కూడలిలో 
కిక్కిరిసిన ఫ్లెక్సీలు

జమ్మికుంట, సెప్టెంబర్ 30 (తెలంగాణ ము-
చ్చట్లు ): దేశానికి అహింస, సత్యం, శాంతి 
మార్గా లను చూపిన మహాత్మా గాంధీజీ 
విగ్రహం నేడు ప్రచార ఫ్లెక్సీల మధ్య కనుమ-
రుగయ్యే పరిస్థితి నెలకొంది. జమ్మికుంట 
పట్టణంలోని ప్రధాన కూడలిలో గాంధీజీ 
విగ్రహం చుట్టూ  భారీగా ఏర్పాటు చేసిన 

వివిధ ఫ్లెక్సీలతో మహాత్ముని విగ్రహం ప్రజ-
లకు సరిగా కనిపించని దుస్థితి నెలకొంది.
మరికొద్ది రోజుల్లో  గాంధీ జయంతి సంద-
ర్భంగా దేశవ్యాప్తంగా మహాత్మా గాంధీజీని 
స్మరించుకోనున్న తరుణంలో జమ్మికుంటలో 
మాత్రం ఆయన విగ్రహం చుట్టూ  ఫ్లెక్సీలు 
కిక్కిరిసి ఉండటం చర్చనీయాంశంగా 
మారింది. జయంతి రోజున పూలమాల-
లు వేసి నివాళులర్పించే విగ్రహం చుట్టూ  
మిగిలిన రోజుల్లో  ఇలా ప్రచార ఫ్లెక్సీలు 
ఏర్పాటు చేయడం ఎంతవరకు సమంజస-

మని స్థా నికులు ప్రశ్నిస్తున్నారు.
ప్రధాన కూడలిలో ఎటు చూసినా వివిధ 
కార్యక్రమాలు, జన్మదిన శుభాకాంక్షలు, 
రాజకీయ, సామాజిక ప్రచారాలకు సంబం-
ధించిన భారీ ఫ్లెక్సీలే దర్శనమిస్తున్నాయి. 
వాటి మధ్యలో గాంధీజీ విగ్రహం ‘ఫ్లెక్సీల 
మాటున మహాత్ముడు’ అన్నట్లుగా  మారిపో -
యిందని ప్రజలు ఆవేదన వ్యక్తం చేస్తున్నారు.
మహాత్మా గాంధీజీ చూపిన అహింస, సత్యం, 
పరిశుభ్రత వంటి విలువలను స్మరించుకో -
వాల్సిన గాంధీ జయంతి సమీపిస్తున్న వేళ 

కనీసం ఇప్పటికైనా విగ్రహం చుట్టూ  ఉన్న ఫ్లె -
క్సీలను తొలగించి పరిసరాలను పరిశుభ్రం-
గా, గౌరవప్రదంగా తీర్చిదిద్దా లని ప్రజలు 
కోరుతున్నారు.
గాంధీ జయంతి సందర్భంగా నివాళుల-
ర్పించేందుకు వచ్చే ప్రజలకు మహాత్ముని 
విగ్రహం స్పష్టంగా కనిపించేలా అధికారు -
లు చర్యలు తీసుకోవాలని, ఇకపై విగ్రహ 
పరిసరాల్లో  విచ్చలవిడిగా ఫ్లెక్సీలు ఏర్పాటు 
చేయకుండా నియంత్రణ విధించాలని స్థా ని-
కులు కోరుతున్నారు.

•	 కాంగ్రెస్ విధానాలకు వ్యతిరేకంగా 20 
మంది కార్యకర్తలు గులాబీ గూటికి 
చేరిక

చొప్పదండి, సెప్టెంబర్ 30(తెలంగాణ ము-
చ్చట్లు ): చొప్పదండి మండలం రుక్మాపూర్ 
గ్రామానికి చెందిన 20 మంది కాంగ్రెస్ 
కార్యకర్తలు బీఆర్ఎస్‌‌లో చేరారు. మండల 
బీఆర్ఎస్ పార్టీ మాజీ అధ్యక్షుడు వెల్మ 
శ్రీనివాస్‌‌రెడ్డి ఆధ్వర్యంలో బూరుగుపల్లి 
బీఆర్ఎస్ పార్టీ కార్యాలయంలో జరిగిన 
కార్యక్రమంలో చొప్పదండి మాజీ ఎమ్మెల్యే 

సుంకె రవిశంకర్ వారికి పార్టీ కండువాలు 
కప్పి సాదరంగా ఆహ్వానించారు.
ఈ సందర్భంగా సుంకె రవిశంకర్ మాట్లా -
డుతూ.. కాంగ్రెస్ ప్రభుత్వం అవలంబిస్తున్న 
ప్రజా వ్యతిరేక విధానాలను వ్యతిరేకిస్తూ ఆ 
పార్టీ కార్యకర్తలు బీఆర్ఎస్ వైపు చూస్తు -
న్నారని అన్నారు. ఎన్నికల సమయంలో 
కాంగ్రెస్ ఇచ్చిన హామీలను అమలు 
చేయడంలో ప్రభుత్వం విఫలమైందని ఆరో-
పించారు. ప్రభుత్వ విధానాలను వ్యతిరేకి -
స్తూ పలువురు బీఆర్ఎస్‌‌లో చేరుతున్నారని 

పేర్కొన్నారు.
ప్రజా సంక్షేమానికి ప్రాధాన్యం లేకుండా 
పాలన సాగుతోందని విమర్శించిన 

ఆయన.. రాష్ట్రంలో మరోసారి బీఆర్ఎస్ 
ప్రభుత్వం ఏర్పడాలని ప్రజలు ఆకాంక్షిస్తు -
న్నారని అన్నారు.

ములుగు, సెప్టెంబర్ 30 (తెలంగాణ ము-
చ్చట్లు ): ములుగు జిల్లా  కేంద్రంలో సర్దా ర్ 
సర్వాయి పాపన్న గౌడ్ విగ్రహాన్ని ఏర్పాటు 
చేయాలని మోకు దెబ్బ జిల్లా  అధ్యక్షుడు పైడి -
మల్ల భాస్కర్ గౌడ్ డిమాండ్ చేశారు.
తెలంగాణలో సామాజిక సమానత్వం, అణ-
గారిన వర్గా ల ఆత్మగౌరవం కోసం సర్దా ర్ 
సర్వాయి పాపన్న గౌడ్ చేసిన పోరాటాన్ని 
నేటి తరానికి తెలియజేయాల్సిన బాధ్యత 
ప్రతి ఒక్కరిపై ఉందన్నారు. జిల్లా  కేంద్రంలో 
ఆయన విగ్రహాన్ని ఏర్పాటు చేయడం ద్వారా 

పాపన్న గౌడ్ పోరాట స్ఫూర్తిని ప్రజల్లో కి 
తీసుకెళ్లడంతో పాటు ఆయనకు సముచిత 
గౌరవం కల్పించినట్లవుతుందని తెలిపారు.
ములుగు జిల్లా  కేంద్రంలోని ప్రధాన కూడలి 
లేదా ప్రజలకు అందుబాటులో ఉండే 
అనువైన ప్రభుత్వ స్థలాన్ని గుర్తించి విగ్రహ 
ఏర్పాటుకు చర్యలు చేపట్టా లని కోరారు. 
పాపన్న గౌడ్ ఒక సామాజిక వర్గా నికే పరి -
మితమైన నాయకుడు కాదని, అన్యాయానికి 
వ్యతిరేకంగా పోరాడిన ధైర్యసాహసాలకు 
ప్రతీకగా నిలిచిన చారిత్రక వ్యక్తి అని పేర్కొ-

న్నారు. ఆయన జీవిత చరిత్ర, పోరాట స్ఫూర్తి, 
ప్రజల కోసం చేసిన కృషి నేటి యువతకు స్ఫూ -
ర్తిదాయకమని భాస్కర్ గౌడ్ అన్నారు. విగ్రహ 
ఏర్పాటుకు అవసరమైన స్థలం కేటాయింపు, 
అనుమతులు తదితర ప్రక్రియలను త్వరితగ-
తిన పూర్తి చేసి ప్రజల ఆకాంక్షను నెరవేర్చా-
లని జిల్లా  ప్రజాప్రతినిధులు, అధికారులు 
కోరారు.విగ్రహ ఏర్పాటుకు గౌడ సంఘాలు, 
బీసీ సంఘాలు, ప్రజా సంఘాలు, యువత 
కలిసి ముందుకు రావాలని పైడిమల్ల భాస్కర్ 
గౌడ్ పిలుపునిచ్చారు.

ధర్మసాగర్, సెప్టెంబర్ 30 (తెలంగాణ 
ముచ్చట్లు ): మండలంలోని తాటి -
కాయల గ్రామానికి చెందిన ఎడ్ల 
అనిత–బుగులయ్య దంపతుల 
కుమార్తె ఎడ్ల కృప రాష్ట్రస్థా యి కబడ్డీ 
పోటీలకు ఎంపికైంది. కరుణాపురం-
లోని సెయింట్ అంథోని పాఠశాలలో 
ఎనిమిదో తరగతి చదువుతున్న కృప 
జిల్లా  స్థా యి కబడ్డీ పోటీల్లో  ప్రతిభ 
కనబరిచి రాష్ట్రస్థా యి పోటీలకు ఎంపి-
కైనట్లు  పాఠశాల వ్యాయామ ఉపాధ్యా-
యులు రాధిక, వినయ్ తెలిపారు.జిల్లా  

స్థా యి కబడ్డీ పోటీల్లో  కృప అత్యుత్తమ 
ప్రతిభ కనబరిచి జట్టు  విజయానికి 
తనవంతు సహకారం అందించిందని 
ఉపాధ్యాయులు తెలిపారు. క్రీడలతో వి-
ద్యార్థుల్లో   శారీరక దృఢత్వంతో పాటు 
క్రమశిక్షణ, పట్టు దల, జట్టు  స్ఫూర్తి 
పెంపొందుతాయని పేర్కొన్నారు. 
చిన్న వయసులోనే కబడ్డీలో ప్రతిభ 
చాటి రాష్ట్రస్థా యి పోటీలకు ఎంపిక 
కావడం అభినందనీయమన్నారు.
కృప రాష్ట్రస్థా యికి ఎంపిక కావడం 
పట్ల సెయింట్ అంథోని పాఠశాల యా-

జమాన్యం, ఉపాధ్యాయులు, సిబ్బంది 
హరష్ం వ్యక్తం చేశారు. రాష్ట్రస్థా యి పో-
టీల్లో నూ ప్రతిభ కనబరిచి పాఠశాలకు, 
తల్లిదండ్రులకు, తాటికాయల గ్రామాని -
కి మంచి పేరు తీసుకురావాలని ఆకాం -
క్షించారు. కృప ఎంపిక పట్ల తాటికా -
యల గ్రామంలోనూ హరష్ం వ్యక్తమైం-
ది. గ్రామ సర్పంచ్ ననుబాల సోమక్క–
చంద్రమౌళి, ఉపసర్పంచ్ శివ, వార్డు  
సభ్యులు, గ్రామ పెద్దలు, యువత 
తదితరులు కృపను అభినందించి 
శుభాకాంక్షలు తెలిపారు. గ్రామీణ 

ప్రాంత విద్యార్థుల్లో  నూ క్రీడా ప్రతిభకు 
కొదవలేదని, సరైన ప్రోత్సాహం లభిస్తే 
వారు జిల్లా , రాష్ట్ర, జాతీయ స్థా యిలో 
రాణించే అవకాశం ఉంటుందని వారు 
పేర్కొన్నారు. కృప భవిష్యత్తులో మరిన్ని 
విజయాలు సాధించాలని, రాష్ట్రస్థా -
యి పోటీల్లో  ఉత్తమ ప్రతిభ కనబరిచి 
పతకం సాధించాలని గ్రామ ప్రజలు 
ఆకాంక్షించారు. క్రీడల్లో  ప్రతిభ కనబ-
రిచే విద్యార్థు లను పాఠశాల యాజమా-
న్యాలు, తల్లిదండ్రులు, గ్రామ ప్రజలు 
ప్రోత్సహించాలని వారు కోరారు.

రాష్ట్రస్థా యి కబడ్డీ పోటీలకు ఎంపికైన ఎడ్ల  కృప

ములుగు జిల్లా  కేంద్రంలో పాపన్న గౌడ్ విగ్రహం ఏర్పాటు చేయాలి

బీఆర్ఎస్‌‌లోకి కాంగ్రెస్ కార్యకర్తల చేరిక

గురువారం - 01 - అక్టో బర్​ - 2026
వరంగల్​ 05

•	 నారాయణ పాఠశాలలో 
ఘనంగా ఎస్‌‌ఎల్‌‌సీ

వనపర్తి,సెప్టెంబర్30(తెలంగాణ ము-
చ్చట్లు ):  పట్టణంలోని నారాయణ పాఠ-
శాలలో ఈ-కిడ్స్, ఈ-చామ్స్ ఆధ్వర్యంలో 
స్టూ డెంట్‌‌ లెడ్‌‌ కాన్ఫరెన్స్‌‌ (ఎస్‌‌ఎల్‌‌సీ) 
కార్యక్రమాన్ని ఘనంగా నిర్వహించా -
రు. విద్యార్థు లు రూపొందించిన పలు 
ప్రాజెక్టు లను ప్రదర్శించగా, అవి ఆక -
ట్టుకు న్నాయి. కార్యక్రమానికి ఈ-కిడ్స్ 
ఆర్‌‌అండ్‌‌డీ సంగీత, ఏజీఎం వెంకటరె-
డ్డి, డీజీఎం వెంకటరమణ ముఖ్య అతి-
థులుగా హాజరై విద్యార్థు ల ప్రాజెక్టు ల-

ను పరిశీలించారు. ఈ సందర్భంగా 
వారు మాట్లా డుతూ విద్యార్థుల్లో   దాగి 
ఉన్న ప్రతిభను వెలికితీయడంతో పాటు 
సృజనాత్మక ఆలోచనలను ప్రోత్సహిం-
చేందుకు ఎస్‌‌ఎల్‌‌సీ కార్యక్రమాన్ని నిర్వ -
హిస్తున్నట్లు  తెలిపారు. ప్రతిభ కనబరి -
చిన విద్యార్థు లకు సర్టిఫికెట్లు  అందజేసి 
అభినందించారు. కార్యక్రమంలో 
పాఠశాల ప్రిన్సిపల్ భయేందర్‌‌గౌడ్, 
కోఆర్డినేటర్లు  మాధురి, రీనా, వైస్‌‌ ప్రిన్సి-
పాళ్లు  రవళి, షర్ణిక, ఉపాధ్యాయులు, 
విద్యార్థు ల తల్లిదండ్రులు తదితరులు 
పాల్గొ న్నారు.

•	 మోజర్లలో పౌర హక్కుల 
దినోత్సవం

వనపర్తి,సెప్టెంబర్30(తెలగాణ ముచ్చ-
ట్లు ): పెద్దమందడి మండల పరిధిలోని 
మోజర్ల గ్రామంలో పౌర హక్కుల 
దినోత్సవాన్ని నిర్వహించారు. గ్రామ 
సర్పంచ్ కే. చంద్రశేఖర్ ఆధ్వర్యంలో 
నిర్వహించిన సమావేశానికి మండల 
తహసీల్దా ర్ మల్లికార్జు న్ ముఖ్య 
అతిథిగా హాజరయ్యారు.ఈ సందర్భం -
గా తహసీల్దా ర్ మల్లికార్జు న్ మాట్లా డు -
తూ.. అంటరానితనం నిర్మూలన, పౌర 
హక్కులు, ప్రభుత్వ సంక్షేమ పథకాలపై 
ప్రజల్లో  అవగాహన కల్పించడమే పౌర 
హక్కుల దినోత్సవం ముఖ్య ఉద్దేశమ-
న్నారు. ఎస్సీ, ఎస్టీ వర్గా లకు ప్రభుత్వం 
అందిస్తున్న సంక్షేమ పథకాలను 
అర్హు లైన వారు సద్వినియోగం చేసు-
కోవాలని సూచించారు. కులాంతర 
వివాహాలు చేసుకున్న వారికి ప్రభుత్వం 
నుంచి రూ.2.50 లక్షల వరకు ఆర్థిక 
సహాయం పొందే అవకాశం ఉందని 
తెలిపారు.పోలీసు శాఖ అధికారులు 
మాట్లా డుతూ.. గ్రామాల్లో  అనుకోకుం-
డా గొడవలు జరిగినప్పుడు కులం 
పేరుతో దూషించడం, దాడులకు పా-
ల్పడటం చట్టరీత్యా తీవ్రమైన నేరమని 
తెలిపారు. గ్రామస్తులు పరస్పరం 
సోదరభావంతో మెలగాలని, వ్యవ-
సాయ పొలాలు, గ్రామాలు, పండుగల 

సందర్భాల్లో  అందరూ కలిసిమెలిసి 
ఉండాలని సూచించారు.జిల్లా  ఎస్సీ, 
ఎస్టీ మానిటరింగ్ కమిటీ సభ్యులు 
వెంకట్ గౌడ్ మాట్లా డుతూ.. ప్రభుత్వం 
ఎప్పటికప్పుడు అవగాహన కార్యక్రమా-
లు నిర్వహిస్తున్నప్పటికీ అక్కడక్కడ 
ఎస్సీ, ఎస్టీ అట్రాసిటీ కేసులు నమో -
దవుతున్నాయని అన్నారు. ఇలాంటి 
ఘటనల కారణంగా బాధిత కుటుంబా -
లతో పాటు నిందితుల కుటుంబాలు 
కూడా ఆర్థికంగా, సామాజికంగా 
ఇబ్బందులు ఎదుర్కొంటున్నాయని 
పేర్కొన్నారు. కుల వివక్ష, అంటరాని-
తనం వంటి సామాజిక రుగ్మతలను 
పూర్తిగా నిర్మూలించేందుకు ప్రతి 
ఒక్కరూ బాధ్యతగా వ్యవహరించాల -
ని కోరారు.గ్రామంలో ముందస్తుగా 
సమాచారం ఇచ్చి సమావేశం ఏర్పాటు 
చేసినప్పటికీ ప్రజల హాజరు ఆశించిన 
స్థా యిలో లేకపోవడంపై తహసీల్దా ర్ 
అసంతృప్తి వ్యక్తం చేశారు. భవిష్యత్తు-
లో ఇలాంటి అవగాహన కార్యక్రమా-
లకు ప్రజలు పెద్ద సంఖ్యలో హాజరై 
చట్టా లు, తమ హక్కులపై అవగాహన 
పెంచుకోవాలని సూచించారు.ఈ కా -
ర్యక్రమంలో ఉప సర్పంచ్ రాయికంటి 
రాములు యాదవ్, గోపాల్‌‌రావు, 
పంచాయతీ కార్యదర్శి, పోలీసు 
సిబ్బంది, గ్రామ పెద్దలు, ప్రజలు తదిత -
రులు పాల్గొ న్నారు.

•	 బుక్‌‌కీపర్‌‌, సీసీ, ఏపీఎంపై 
చర్యలు తీసుకోవాలని గ్రామస్తుల 
డిమాండ్

అడ్డా కుల,సెప్టెంబర్30(తెలంగాణ ము-
చ్చట్లు ): మహబూబ్నగర్ జిల్లా  అడ్డాకు ల 
మండలంలోని వర్నె గ్రామ మహిళా 
సంఘాల్లో  నిధుల అవకతవకలు జరిగా-
యంటూ గ్రామానికి చెందిన నవీన్‌‌కు-
మార్‌‌ అధికారులకు ఫిర్యాదు చేశారు. 
ఐకేపీ కేంద్రంలో అవినీతి జరిగిందని 
ఆరోపిస్తూ మండల ఏపీఎం, జిల్లా  డీ-
ఆర్‌‌డీఏ అధికారులు, కలెక్టర్‌‌కు ప్రజా-
వాణి, సమాచార హక్కు చట్టం ద్వారా 
ఫిర్యాదులు చేసినట్లు  తెలిపారు. బుక్‌‌కీ-
పర్‌‌పై చర్యలు తీసుకోవాలని ఎమ్మెల్యే 
దృష్టికి కూడా తీసుకెళ్లినట్లు  పేర్కొన్నా-

రు. ఇటీవల గ్రామానికి వచ్చిన జిల్లా  
అధికారులు కొద్దిమంది మహిళలతోనే 
విచారణ నిర్వహించారని, సంఘ సభ్యు -
లందరి సమక్షంలో విచారణ చేపట్టా ల -
ని కోరారు. మహిళా సంఘ సభ్యుల 
సంతకాలు ఫోర్జరీ చేసి నిధులు దుర్వి-
నియోగం చేసినట్లు  ఆరోపణలు ఉన్నా-
యని, దీనిపై సమగ్ర విచారణ జరిపి 
వాస్తవాలను వెలికితీయాలని డిమాండ్‌‌ 
చేశారు. నిధుల దుర్వినియోగం జరిగి -
నట్లు  తేలితే బాధ్యులైన బుక్‌‌కీపర్‌‌, సీసీ, 
ఏపీఎంపై చర్యలు తీసుకుని నిధులను 
రికవరీ చేయాలని, సంబంధిత సిబ్బం-
దిని బదిలీ చేయాలని కలెక్టర్‌‌, ఎమ్మెల్యే -
ను కోరారు. కార్యక్రమంలో రవితేజ, 
తిరుపతి, గ్రామస్తులు పాల్గొ న్నారు.

మహిళా సంఘాల నిధులపై విచారణ జరపాలి

ప్రాజెక్టు లతో ఆకట్టు కున్న విద్యార్థు లు

పౌర హక్కులపై ప్రతి ఒక్కరూ 
అవగాహన కలిగి ఉండాలి

ఫ్లె క్సీల మాటున మహాత్ముడు

ఎల్కతుర్తి, సెప్టెంబర్ 30 (తెలంగాణ ము-
చ్చట్లు ): తెలంగాణ రాష్ట్ర సాధన ఉద్యమం-
లో ఆట, పాట, మాటల ద్వారా ప్రజలను 
చైతన్యపరిచిన కళాకారులు.. ఇప్పుడు 
తమ హక్కుల సాధన కోసం ఉద్యమ బాట 
పట్టా రు. కళాకారుల ఉద్యోగాల సాధనతో 
పాటు తెలంగాణ ఉద్యమ సమయంలో 
ఇచ్చిన హామీలను అమలు చేయాలని 
డిమాండ్ చేస్తూ తెలంగాణ ఉద్యమ కళాకా -
రుల సంఘం ఆధ్వర్యంలో చేపట్టిన “హలో 
కళాకారుడా.. చలో రవీంద్రభారతి” ముట్టడి 
కార్యక్రమానికి వెళ్తున్న హనుమకొండ జిల్లా  
ఎల్కతుర్తి మండలం సూరారం గ్రామానికి 
చెందిన సంఘం మండల ఇన్‌‌చార్జి, కళాకా -
రుడు రాజోజు మధును ఎల్కతుర్తి పోలీసులు 
ముందస్తుగా హౌస్ అరెస్ట్ చేశారు. 
అనంతరం పోలీస్ స్టేషన్‌‌కు తరలించారు.
ఈ సందర్భంగా రాజోజు మధు మాట్లా డు -
తూ.. ప్రత్యేక తెలంగాణ రాష్ట్ర సాధన కోసం 
కళాకారులు తమ కుటుంబాలను, వ్యక్తిగత 
జీవితాలను పక్కనపెట్టి ఉద్యమంలో భాగ-
స్వాములయ్యారని తెలిపారు. ఆట, పాట, 
మాటల ద్వారా ప్రజల్లో  తెలంగాణ ఉద్యమ 
స్ఫూర్తిని రగిలించారని గుర్తు చేశారు.

రాష్ట్రం ఏర్పడిన అనంతరం కళాకారులకు 
ఇచ్చిన హామీలను అమలు చేయాలని, అర్హు -
లైన కళాకారులకు ఉద్యోగ, ఉపాధి అవ-
కాశాలు కల్పించాలని డిమాండ్ చేశారు. 
కళాకారుల సమస్యలను పరిష్కరించకుం-
డా కేవలం హామీలకే పరిమితం చేయడం 
సరికాదన్నారు. ప్రభుత్వం కళాకారుల 
ఉద్యోగాల సాధనపై స్పష్టమైన కార్యాచరణ 
ప్రకటించాలని కోరారు.
“కళాకారులకు ఇచ్చిన హామీలను ప్రభు-
త్వం నెరవేర్చే వరకు మా ఉద్యమం ఆగదు. 
ముందస్తు అరెస్టు లు, హౌస్ అరెస్టు లతో 
ఉద్యమాన్ని అడ్డు కోలేరు. కళాకారుల 
హక్కుల కోసం శాంతియుతంగా మా పోరా -
టాన్ని కొనసాగిస్తాం” అని రాజోజు మధు 
అన్నారు.
తెలంగాణ ఉద్యమంలో కీలక పాత్ర 
పోషించిన కళాకారుల సమస్యలను ప్రభు-
త్వం వెంటనే పరిష్కరించాలని, అర్హు లైన 
కళాకారులకు ఉద్యోగాలు కల్పించాలని 
ఆయన కోరారు. కళాకారుల సంక్షేమానికి 
ప్రత్యేక చర్యలు చేపట్టి, గతంలో ఇచ్చిన 
హామీలను అమలు చేయాలని డిమాండ్ 
చేశారు.

•	 సొంత ఆటోతో ఉచిత వైద్య సేవలు
•	 ఆపదలో ఉంటే చాలు.. 

9000351405కు ఒక్క ఫోన్

స్టేషన్ ఘన్‌‌పూర్, సెప్టెంబర్ 30 (తెలంగాణ 
ముచ్చట్లు ): ఆపదలో ఉన్నవారికి సాయం 
చేయడానికి కోట్లు  అవసరం లేదని, మంచి 
మనసుంటే చాలని ఇప్పగూడెం గ్రామానికి 
చెందిన బెలిదె శంకర్ నిరూపిస్తున్నాడు. 
తన తండ్రి బెలిదె రమేష్ జ్ఞా పకారథ్ం సొంత 
ఆటోతో ఉచిత వైద్య సేవలకు శ్రీకారం 
చుట్టా డు.
స్టేషన్ ఘన్‌‌పూర్ మండలం ఇప్పగూడెం 
శివాలయం వాడకు చెందిన శంకర్.. అత్య-
వసర వైద్య సేవలు అవసరమైన వారిని 
ఎలాంటి అద్దె తీసుకోకుండా తన సొంత 
ఆటోలో ఆసుపత్రులకు తరలిస్తున్నాడు. 
ఇప్పటికే తన వాడలో అనారోగ్యంతో బా-
ధపడుతున్న పలువురిని సొంత ఖర్చులతో 
ఆసుపత్రులకు తీసుకెళ్లి మానవత్వాన్ని చా-
టుకున్నాడు.
ఈ సేవలను ఇప్పగూడెంకే పరిమితం 
చేయకుండా చుట్టు పక్కల గ్రామాలు, స్టేషన్ 
ఘన్‌‌పూర్ ప్రాంత ప్రజలకు కూడా అందించ -
నున్నట్లు  శంకర్ తెలిపారు. వికలాంగులు, 
వృద్ధు లు, గర్భిణులు, అత్యవసర వైద్యం అవ-

సరమైన పేదలకు ఉచితంగా రవాణా సేవలు 
అందిస్తానన్నారు.
ఆపద సమయంలో 9000351405 
నంబర్‌‌కు ఫోన్ చేస్తే చాలు.. వెంటనే తన 
ఆటోతో వచ్చి ఆసుపత్రికి తరలిస్తానని 
శంకర్ తెలిపారు. ఈ సేవా వివరాలను తన 
ఆటోపై కూడా ప్రదర్శించినట్లు  చెప్పారు.
తండ్రి జ్ఞా పకాన్ని కేవలం చిత్రపటానికి 
పూలమాల వేయడంతో సరిపెట్టకుండా, 
నలుగురికి ఉపయోగపడే సేవ చేయడమే 
నిజమైన నివాళి అని శంకర్ పేర్కొంటు-
న్నారు. ఆయన చేస్తున్న సేవను గ్రామస్తులు 
అభినందిస్తున్నారు.

ధర్మసాగర్,సెప్టెంబర్30(తెలంగాణ ము-
చ్చట్లు ): మండలంలోని పెద్దపెండ్యాల 
గ్రామానికి చెందిన సీనియర్ నాయకుడు 
సమ్మిరెడ్డి మాతృమూర్తి మృతి చెందారు. 
విషయం తెలుసుకున్న ధర్మసాగర్ మండల 
బీఆర్ఎస్ పార్టీ ఇన్‌‌చార్జ్ కర్ర సోమిరెడ్డి వారి 
స్వగృహానికి వెళ్లి మృతదేహాన్ని సందర్శించి 
నివాళులర్పించారు.
అనంతరం కుటుంబ సభ్యులను పరా-

మర్శించి ప్రగాఢ సానుభూతి తెలిపారు. 
మృతురాలి ఆత్మకు శాంతి చేకూరాలని, 
కుటుంబ సభ్యులకు మనోధైర్యాన్ని ప్రసాదిం -
చాలని ఆకాంక్షించారు.ఈ కార్యక్రమంలో 
కరుణాపురం గ్రామ సర్పంచ్ గుర్రపు రీనా 
ప్రవీణ్, మండల యువజన విభాగం అధ్య-
క్షుడు రాజారపు సుమన్, మండల సీనియర్ 
నాయకుడు భైరపాక బాలస్వామి తదితరు-
లు పాల్గొ ని నివాళులర్పించారు.

మానవత్వానికి చిరునామా.. 
ఇప్పగూడెం శంకర్

సమ్మిరెడ్డి మాతృమూర్తికి 
కర్ర సోమిరెడ్డి నివాళి

ఆట.. పాట.. మాటతో ఉద్యమం.. 
ఇప్పుడు హక్కుల కోసం పోరాటం

•	 కరీంనగర్ అభివృద్ధికి రూ.300 కోట్ల  
ప్రత్యేక నిధులు ఇవ్వాలి

•	 నగర విస్తరణకు అనుగుణంగా 
మౌలిక వసతుల కల్పనకు ప్రత్యేక 
అస్యూరెన్స్ ఫండ్

•	 విలీన గ్రామాల అభివృద్ధి, పెండింగ్ 
నిధుల విడుదల ,నగర సమస్యలపై 
వినతిపత్రం సమర్పణ

కరీంనగర్, సెప్టెంబర్ 30(తెలంగాణ ముచ్చ-
ట్లు  ):కరీంనగర్ జిల్లా  పర్యటనకు విచ్చేసిన 
ముఖ్యమంత్రి ఏ. రేవంత్‌‌రెడ్డికి నగర ప్రథమ 
పౌరుడు, మేయర్ కొలగాని శ్రీనివాస్ ఘన 
స్వాగతం పలికారు. బుధవారం కరీంనగ-
ర్‌‌లో నూతనంగా నిర్మించిన సమీకృత జిల్లా  
కార్యాలయాల సముదాయ ప్రారంభోత్సవా-
నికి హాజరైన ముఖ్యమంత్రికి మేయర్ పుష్ప-
గుచ్ఛం అందజేసి ఆత్మీయంగా స్వాగతం 
పలికారు.
నూతన కలెక్టరేట్ ప్రాంగణంలో ఏర్పాటు 
చేసిన తెలంగాణ తల్లి విగ్రహాన్ని సీఎం రే -

వంత్‌‌రెడ్డి, కేంద్ర హోంశాఖ సహాయ మంత్రి 
బండి సంజయ్‌‌కుమార్, రాష్ట్ర మంత్రులు, 
మేయర్ కొలగాని శ్రీనివాస్, శాసనసభ్యు-
లతో కలిసి ఆవిష్కరించారు. అనంతరం 
సమీకృత జిల్లా  కార్యాలయాల భవనాన్ని 
ప్రారంభించి ప్రత్యేక పూజల్లో  పాల్గొ న్నారు.
కార్యక్రమం అనంతరం మేయర్ కొలగాని 

శ్రీనివాస్ ముఖ్యమంత్రి రేవంత్‌‌రెడ్డిని కలిసి 
కరీంనగర్ నగరపాలక సంస్థ అభివృద్ధికి 
సంబంధించిన పలు అంశాలపై వినతిప-
త్రం సమర్పించారు. నగరంలో మౌలిక 
సదుపాయాల కల్పన, అత్యవసర అభివృ-
ద్ధి పనుల కోసం రూ.300 కోట్ల ప్రత్యేక 
అస్యూరెన్స్ నిధులు తక్షణమే మంజూరు 

చేయాలని కోరారు.
సమీప గ్రామాలు నగరపాలక సంస్థలో 
విలీనం కావడంతో నగర జనాభా, భౌగోళిక 
విస్తీరణ్ం గణనీయంగా పెరిగిందని మేయర్ 
తెలిపారు. ప్రస్తుతం నగర జనాభా సుమారు 
5 లక్షలకు చేరడంతో పాటు విస్తీరణ్ం 
సుమారు 112 చదరపు కిలోమీటర్లకు పెరి -
గిందని సీఎం దృష్టికి తీసుకెళ్లా రు.
విలీన గ్రామాల డివిజన్లలో ప్రజలకు 
మెరుగైన మౌలిక వసతులు కల్పించేందుకు 
రూ.300 కోట్ల ప్రత్యేక అస్యూరెన్స్ నిధులు 
మంజూరు చేయాలని కోరినట్లు  మేయర్ వె -
ల్లడించారు. అలాగే గతంలో సీఎం అస్యూ-
రెన్స్ పథకం కింద నగరపాలక సంస్థకు 
రావాల్సిన పెండింగ్ నిధులను కూడా 
విడుదల చేయాలని ముఖ్యమంత్రిని కోరిన-
ట్లు  తెలిపారు. కరీంనగర్ నగర అభివృద్ధి, 
ప్రజల సమస్యలకు సంబంధించిన పలు 
అంశాలను ముఖ్యమంత్రి దృష్టికి తీసుకెళ్లి-
నట్లు  మేయర్ కొలగాని శ్రీనివాస్ తెలిపారు.

•	 పార్టీ ఆవిర్భావం నుంచి పనిచేస్తు న్న 
ఉద్యమకారులకు ప్రత్యేక గౌరవం

కొత్తకోట,సెప్టెంబర్30(తెలంగాణ ముచ్చ-
ట్లు ): వనపర్తి జిల్లా  కొత్తకోట మండలంలో-
ని కానాయపల్లి గ్రామంలోని కోటిలింగే-
శ్వర ఆలయంలో తెలంగాణ ఉద్యమకారు-
లను మాజీ వైస్‌‌ ఎంపీపీ వడ్డే శ్రీనివాసులు 
ఆధ్వర్యంలో ఘనంగా సన్మానించారు. దేవ-
రకద్ర మాజీ ఎమ్మెల్యే ఆల వెంకటేశ్వర్‌‌రెడ్డి 
జన్మదినం సందర్భంగా నిర్వహించిన కా-
ర్యక్రమంలో ఉద్యమకారులకు శాలువాలు 

కప్పి సత్కరించి, స్వీట్లు  పంపిణీ చేశారు. 
ఈ సందర్భంగా వడ్డే శ్రీనివాసులు మా-
ట్లా డుతూ తెలంగాణ ఉద్యమం, పార్టీ 

ఆవిర్భావం నుంచి పార్టీని నమ్ముకుని పని-
చేసిన ఉద్యమకారులను సన్మానించడం 
సంతోషంగా ఉందన్నారు. పార్టీ బలోపేతా -

నికి ప్రతి ఒక్కరూ కృషి చేయాలని, పార్టీని 
నమ్ముకుని పనిచేసే వారికి భవిష్యత్తులో 
అవకాశాలు లభిస్తాయని పేర్కొన్నారు. 
కార్యక్రమంలో తెలంగాణ ఉద్యమకారు-
లు శేఖర్‌‌గౌడ్, యాటకిరి అంజన్న, నక్కల 
శాంతన్న, రావుల గోపాల్‌‌రెడ్డి, రావుల 
రమేష్‌‌రెడ్డి, భాస్కర్‌‌రెడ్డి, వెంకటేష్‌‌ సాగర్, 
గ్రామ అధ్యక్షుడు హోటల్‌‌ రాజు, సాయిలు, 
రవీందర్‌‌గౌడ్, కుర్మయ్య, ఇశ్రాయిల్, 
మొగులయ్య, శ్రీను, లక్ష్మణ్ తదితరులు 
పాల్గొ న్నారు.

•	 వ్యక్తిపై కేసు నమోదు
స్టేషన్ ఘన్‌‌పూర్, సెప్టెంబర్ 30 
(తెలంగాణ ముచ్చట్లు ): ఎమ్మెల్యే కడియం 
శ్రీహరిపై సామాజిక మాధ్యమాల్లో  అసభ్య 
పదజాలంతో వ్యాఖ్యలు చేస్తూ, కులం 

పేరుతో దూషించిన వ్యక్తిపై ఘన్‌‌పూర్ 
పోలీసులు కేసు నమోదు చేశారు.
పోలీసుల వివరాల ప్రకారం.. పట్టణంలో-
ని శివునిపల్లికి చెందిన ఎర్రం శ్రీనివాస్ 
(58) ఓ వాట్సాప్ సమూహంలో ఎమ్మెల్యే 

కడియం శ్రీహరిని ఉద్దేశించి అసభ్య పద -
జాలంతో దూషిస్తూ, కులం పేరుతో అవ-
మానించేలా ఉన్న స్వర సందేశాన్ని పం-
పినట్లు  ఇందిరానగర్‌‌కు చెందిన తోకల 
రాజు పోలీసులకు ఫిర్యాదు చేశారు.ఈ 

ఫిర్యాదు మేరకు పోలీసులు కేసు నమోదు 
చేసి దర్యాప్తు చేపట్టా రు. సామాజిక మా -
ధ్యమాల్లో  అభ్యంతరకర వ్యాఖ్యలు చేస్తే 
చట్టపరమైన చర్యలు తప్పవని పోలీసులు 
హెచ్చరించారు.

•	 అనధికార పార్కింగ్‌‌లపై చర్యలు 
తీసుకోవాలి

చిల్పూర్, సెప్టెంబర్ 30 (తెలంగాణ ము-
చ్చట్లు ): జిల్లా లో రోడ్డు  ప్రమాదాల నివార-
ణకు పకడ్బందీ చర్యలు చేపట్టా లని కలె -
క్టర్ సందీప్ కుమార్ ఝా అధికారులను 
ఆదేశించారు. బుధవారం కలెక్టరేట్‌‌లో 
పోలీసు కమిషనరేట్ పరిధి అధికారులతో 
కలిసి రహదారి భద్రతపై సమీక్ష నిర్వహిం-
చారు.ఈ సందర్భంగా స్టేషన్ ఘన్‌‌పూర్, 
చిన్నపెండ్యాల, కరుణాపురం ప్రాంతాల్లో  
నిర్మిస్తున్న పాదచారుల వంతెనల పనులను 
వేగవంతం చేయాలని సూచించారు. 
జాతీయ రహదారిపై వేగ నియంత్రణ కోసం 

వేగ నిరోధక పట్టీలు, రహదారిపై స్పష్టమైన 
గుర్తులు ఏర్పాటు చేయాలని ఆదేశించారు.
కోమల్ల టోల్ ప్లా జా, రైల్వే స్టేషన్, కరుణా -
పురం ప్రాంతాల్లో  ఉన్న అనధికార పార్కిం -
గ్‌‌లను తక్షణమే తొలగించాలని స్పష్టం 
చేశారు. ప్రమాదాల్లో  గాయపడిన వారికి 

ప్రమాదం జరిగిన గంటలోపే వైద్యం 
అందేలా అత్యవసర మార్గా లను ఏర్పాటు 
చేసి, ఆసుపత్రులను అనుసంధానం 
చేయాలని సూచించారు.అన్ని పాఠశాల 
బస్సుల్లో  ఏర్పాటు చేసిన నిఘా కెమెరాల 
పనితీరును తప్పనిసరిగా తనిఖీ చేయాలని 

అధికారులను ఆదేశించారు. రోడ్డు  భద్రత 
నిబంధనలను ఉల్లంఘించే వారిపై కఠిన 
చర్యలు తీసుకోవాలని సూచించారు.సమా-
వేశంలో పోలీసు ఉప కమిషనర్ రాజ 
మహేంద్ర నాయక్, ఆర్డీవోలు గోపిరామ్, 
కిరణ్ ప్రకాష్, స్టేషన్ ఘన్‌‌పూర్ సహాయ 
పోలీసు కమిషనర్ భీమ్ శర్మ, జాతీయ 
రహదారుల శాఖ అధికారులు, జనగామ, 
స్టేషన్ ఘన్‌‌పూర్ మున్సిపల్ కమిషనర్లు  
రాజశేఖర్ రెడ్డి, రాధాకృష్ణ, విద్యాశాఖ 
అధికారి శ్రీనివాస్, జిల్లా  వైద్య ఆరోగ్య 
అధికారి వాణిశ్రీ, జిల్లా  పంచాయతీ 
అధికారి వెంకట్ రెడ్డి, ఇతర సంబంధిత 
అధికారులు పాల్గొ న్నారు.

•	 మాలల న్యాయమైన డిమాండ్లను 
పరిష్కరించాలి – అరెస్టు  చేసిన 
నాయకులను బేషరతుగా విడుదల 
చేయాలి

హుజురాబాద్,సెప్టెంబర్ 30(తెలంగాణ 
ముచ్చట్లు  ): తెలంగాణ రాష్ట్రంలోని మాలల 
హక్కుల కోసం, మాల విద్యార్థు లు, ఉద్యో-
గుల భవిష్యత్తు కోసం పోరాడుతున్న మాల 
సంఘాల నాయకులను అరెస్టు  చేయడం 
అన్యాయమని మాల సంఘాల నాయకులు 
ఖండించారు. ముఖ్యమంత్రి రేవంత్‌‌రెడ్డి 
కరీంనగర్ జిల్లా  సిరిసిల్ల పర్యటన నేపథ్యం-
లో మాల సంఘాల నాయకులు నల్లల కన-
కరాజు, మేడి అంజయ్య, గంటల రేణుక, 
తీట్ల ఈశ్వరి, మద్దెల రాజేందర్, శాతవా-
హన యూనివర్సిటీ విద్యార్థి నాయకుడు 
కరిగే మహేష్ తదితరులను పోలీసులు 
అరెస్టు  చేయడాన్ని వారు తీవ్రంగా వ్యతిరే-
కించారు.

మాలల న్యాయమైన హక్కుల కోసం 
ప్రజాస్వామ్య పద్ధతిలో పోరాడుతున్న నా-
యకులను అరెస్టు  చేయడం సరైన పద్ధతి 
కాదని పేర్కొన్నారు. తెలంగాణలోని మాల 
సమాజం ఎదుర్కొంటున్న సమస్యలపై ప్ర-
భుత్వం వెంటనే స్పందించి చర్చల ద్వారా 
పరిష్కారం చూపాలని డిమాండ్ చేశారు.
రోస్టర్ విధానంపై 99 జీవోను రద్దు  
చేయాలని, 20 లోపు రెండు రోస్టర్ 
పాయింట్లు  కేటాయించాలని, ప్రస్తుతం 

ఉన్న 5 శాతం రిజర్వేషన్‌‌ను 7 శాతానికి 
పెంచాలని వారు ప్రభుత్వాన్ని కోరారు. ఈ 
అంశాలపై వెంటనే తెలంగాణ రాష్ట్ర మం-
త్రివర్గ ఉపసంఘాన్ని ఏర్పాటు చేసి, మాల 
సంఘాల నాయకులతో చర్చించి సమస్య-
ను పరిష్కరించాలని విజ్ఞప్తి చేశారు.
అరెస్టు  చేసిన మాల సంఘాల నాయకుల-
ను ఎలాంటి షరతులు లేకుండా వెంటనే 
విడుదల చేయాలని జాతీయ మాల 
మహానాడు రాష్ట్ర అధ్యక్షులు పిల్లి సుధాకర్, 

మాల సంఘాల జేఏసీ గౌరవాధ్యక్షులు 
చెరుకు రామచంద్రం, రాష్ట్ర నాయకులు 
గోపోజు రమేష్, జాతీయ నాయకులు 
తాళ్లపల్లి రవి, గ్రేటర్ హైదరాబాద్ మాల 
సంఘాల జేఏసీ చైర్మన్ బేర బాలకిషన్ ప్ర-
భుత్వాన్ని డిమాండ్ చేశారు.
ముఖ్యమంత్రి రేవంత్‌‌రెడ్డికి సన్నిహితంగా 
ఉన్న మాల ప్రజాప్రతినిధులు—శాసన-
సభ స్పీకర్ గడ్డం ప్రసాద్, ఉపముఖ్యమం-
త్రి భట్టి విక్రమార్క, మంత్రి గడ్డం వివేక్ వెం -
కటస్వామి, ప్రభుత్వ విప్ అద్దంకి దయాక -
ర్‌‌తో పాటు మాల ఎమ్మెల్యేలు, ఎమ్మెల్సీలు, 
వివిధ కార్పొరేషన్ల చైర్మన్లు , జాతీయ, రాష్ట్ర 
స్థా యి మాల నాయకులు ముఖ్యమంత్రితో 
చర్చించి సమస్యను పరిష్కరించేందుకు 
చర్యలు తీసుకోవాలని కోరారు.
మాల సమాజానికి న్యాయం జరిగే వరకు 
తమ పోరాటాన్ని కొనసాగిస్తామని 
నాయకులు పేర్కొన్నారు.

ఎమ్మెల్యే కడియం శ్రీ హరిపై సోషల్ మీడియాలో అసభ్య వ్యాఖ్యలు

రోడ్డు  భద్ర తపై  కలెక్ట ర్ సీరియస్

మాల సంఘాల నాయకుల అరెస్టు ను 
ఖండించిన మాల నాయకులు

కరీంనగర్ అభివృద్ధి పై సీఎంకు మేయర్ వినతి

తెలంగాణ ఉద్యమకారులకు ఘన సన్మానం

•	 మానవాళికి మోగుతున్న 
ప్రమాద ఘంటిక

•	 ప్రకృతిని కాపాడకపోతే 
మనుగడకే ముప్పు

భూమిపై జీవం మనుగడకు జీవ 
వైవిధ్యం పునాది. సూక్ష్మజీవుల 

నుంచి మహా వృక్షాల వరకు, కీటకాల 
నుంచి అడవి జంతువుల వరకు లక్షలాది 
జీవజాతులు ప్రకృతి సమతుల్యతను కా -
పాడుతున్నాయి. అయితే నేడు ప్రపంచం 
ఎదుర్కొంటున్న అత్యంత తీవ్రమైన పర్యావ-
రణ సంక్షోభాల్లో  జీవ వైవిధ్య హ్రాసం ఒకటి. 
శాస్త్రవేత్తల హెచ్చరికల ప్రకారం ప్రస్తుతం 
10 లక్షలకుపైగా జీవజాతులు అంతరించే 
ప్రమాదంలో ఉన్నాయి. ఇది కేవలం ప్రకృతి 
సమస్య మాత్రమే కాదు, మానవ మనుగడకు 
ప్రత్యక్ష హెచ్చరిక.
ప్రపంచవ్యాప్తంగా అడవుల నరికివేత, పెరు -
గుతున్న కాలుష్యం, వాతావరణ మార్పులు, 
పట్టణీకరణ, సహజ వనరుల విచ్చలవిడి 
వినియోగం ఈ సంక్షోభాన్ని వేగవంతం 
చేస్తున్నాయి. ప్రతి సంవత్సరం ప్రపంచం 
దాదాపు ఒక కోటి హెక్టా ర్ల అటవీ సంపదను 
కోల్పోతోంది. అడవులు నశించడంతో అనేక 
పక్షులు, జంతువులు, వృక్షజాతులు తమ 
సహజ నివాసాలను కోల్పోతున్నాయి. ఔషధ 
గుణాలు కలిగిన ఎన్నో అరుదైన మొక్కల 
జాతులు కూడా కనుమరుగవుతున్నాయి.
శాస్త్రీయ అధ్యయనాల ప్రకారం 1970 
నుంచి ప్రపంచ వన్యప్రాణుల జనాభా 
సగటున 69 శాతం తగ్గిపోయింది. ఒక -
ప్పుడు విస్తారంగా కనిపించిన అనేక జీ-
వజాతులు ఇప్పుడు అంతరించే అంచుల 
వద్ద నిలిచాయి. ప్రపంచంలో 500కు పైగా 
భూచర జంతు జాతులు రాబోయే రెండు 
దశాబ్దా ల్లో  పూర్తిగా కనుమరుగయ్యే ప్రమా-
దంలో ఉన్నాయని పరిశోధనలు సూచిస్తు -
న్నాయి. జీవజాతుల అంతరాయం ప్రకృతి 
ఆహార గొలుసును దెబ్బతీసి మొత్తం జీవావ -

రణ వ్యవస్థను అస్థిరపరుస్తోంది.
వాతావరణ మార్పులు ఈ సంక్షోభాన్ని 
మరింత తీవ్రమం చేస్తున్నాయి. పెరుగు-
తున్న ఉష్ణో గ్రతలు, అనియంత్రిత వర్షా లు, 
కరువులు, తుఫాన్లు  జీవావరణ వ్యవస్థల -
ను దెబ్బతీస్తున్నాయి. ముఖ్యంగా పర్వత 
ప్రాంతాలు, తీర ప్రాంతాలు, పగడపు దిబ్బల 
వంటి సున్నితమైన పర్యావరణ వ్యవస్థలు 
అత్యధిక ఒత్తిడిని ఎదుర్కొంటున్నాయి. ప్ర-
పంచంలోని పగడపు దిబ్బల్లో  ఇప్పటికే 
50 శాతం నష్టపోగా, 2050 నాటికి 75 
శాతం వరకు అంతరించే ప్రమాదం ఉందని 
నిపుణులు హెచ్చరిస్తున్నారు.
భారత్ ప్రపంచ భూభాగంలో కేవలం 2.4 
శాతం మాత్రమే కలిగి ఉన్నప్పటికీ, ప్రపంచ 
జీవ వైవిధ్యంలో సుమారు 8 శాతం వాటాను 
కలిగి ఉన్న మెగా బయోడైవర్సిటీ దేశంగా 
గుర్తింపు పొందింది. పశ్చిమ కనుమలు, 
తూర్పు హిమాలయాలు, సుందర్‌‌‌‌బన్స్ వంటి 
ప్రాంతాలు ప్రపంచ జీవవైవిధ్య హాట్‌‌‌‌స్పాట్లు -
గా ఉన్నాయి. తెలంగాణలో కవ్వాల్, అమ్రా -
బాద్ టైగర్ రిజర్వులు, ఆంధ్రప్రదేశ్‌‌‌‌లో 
శ్రీశైలం, పాపికొండలు వంటి ప్రాంతాలు 
వేలాది వృక్ష, జంతు జాతులకు ఆశ్రయంగా 
ఉన్నాయి. అయితే అక్రమ గనుల తవ్వకాలు, 

అటవీ నరికివేత, పరిశ్రమల విస్తరణ, ప్లాస్టి క్ 
కాలుష్యం ఈ సంపదకు ముప్పుగా మారుతు-
న్నాయి. ప్రస్తుతం అంతరించే అంచుల వద్ద 
ఉన్న జీవజాతుల జాబితా ఆందోళన కలిగి -
స్తోంది. ప్రపంచంలోనే అతిపెద్ద భూజంతు -
వైన ఆఫ్రికన్ అటవీ ఏనుగు, జావా ఖడ్గమృ-
గం, సుమత్రా పులి, అముర్ చిరుత, పశ్చిమ 
లోల్యాండ్ గొరిల్లా  వంటి జాతులు తీవ్రమైన 
ప్రమాదంలో ఉన్నాయి. భారతదేశంలో 
గ్రేట్ ఇండియన్ బస్టార్ డ్ (గొప్ప భారతీయ 
తృణపక్షి) సంఖ్య 150 కంటే తక్కువకు 
పడిపోయింది. గంగా నదీ డాల్ఫిన్, హిమ 
చిరుత, హూలాక్ గిబ్బన్, భారతీయ ప్యాం-
గోలిన్, తెల్ల వీపు రాబందు వంటి అరుదైన 
జాతులు కూడా మనుగడ కోసం పోరాడుతు-
న్నాయి. ఒకప్పుడు లక్షల సంఖ్యలో విస్తరిం-
చిన రాబందుల జనాభా భారతదేశంలో 95 
శాతానికి పైగా తగ్గిపోయిందని అంచనాలు 
చెబుతున్నాయి. ఈ జీవులు కనుమరుగైతే 
కేవలం ఒక జాతి మాత్రమే కాదు, వాటిపై 
ఆధారపడిన మొత్తం పర్యావరణ వ్యవస్థ 
కూడా దెబ్బతింటుంది. ప్రకృతి నుంచి ఒక్కో 
జీవజాతి నిశ్శబ్దంగా అదృశ్యమవుతున్న 
కొద్దీ, మానవాళి భవిష్యత్తు కూడా అంతే ప్ర -
మాదంలోకి జారిపోతోందన్న హెచ్చరికను 

శాస్త్రవేత్తలు పదేపదే వినిపిస్తున్నారు.
జీవ వైవిధ్యం క్షీణించడం అంటే కేవలం 
జంతువులు లేదా మొక్కల సంఖ్య తగ్గడం 
మాత్రమే కాదు. ప్రపంచ ఆహార ఉత్పత్తిలో 
దాదాపు 75 శాతం పంటలు పరాగసంపర్క 
కీటకాలపై ఆధారపడి ఉంటాయి. తేనెటీగ-
లు, సీతాకోకచిలుకలు వంటి జీవులు తగ్గిపో-
తే వ్యవసాయ ఉత్పత్తి తీవ్రంగా దెబ్బతింటుం -
ది. చేపల జాతుల క్షీణత మత్స్యకారుల జీవనో-
పాధిని ప్రభావితం చేస్తుంది. అడవుల నష్టం 
కార్బన్ శోషణ సామర్థ్యాన్ని  తగ్గించి గ్లో బల్ 
వార్మింగ్‌‌‌‌ను మరింత వేగవంతం చేస్తుంది.
ప్రపంచ ఆరోగ్య సంస్థలు, పర్యావరణ 
సంస్థలు హెచ్చరిస్తున్న మరో ముఖ్యాంశం 
ఏమంటే జీవ వైవిధ్య నష్టం కొత్త అంటు-
వ్యాధుల వ్యాప్తికి కూడా దారితీయవచ్చు. 
అడవుల్లో ని జీవులు తమ సహజ ఆవాసాల-
ను కోల్పోయి మానవ నివాసాలకు చేరువ 
కావడంతో జంతువుల నుంచి మనుషులకు 
వ్యాపించే వ్యాధుల ప్రమాదం పెరుగుతోం-
ది. కోవిడ్ మహమ్మారి తర్వాత ఈ అంశం 
మరింత ప్రాధాన్యం సంతరించుకుంది.
ఈ సంక్షోభాన్ని ఎదుర్కోవాలంటే అటవీ 
సంరక్షణ, విస్తృత స్థా యి వృక్షారోపణ, 
కాలుష్య నియంత్రణ, సహజ ఆవాసాల 
పరిరక్షణ, సుస్థిర వ్యవసాయం, వాతావరణ 
మార్పుల నియంత్రణ వంటి చర్యలను అత్య-
వసరంగా అమలు చేయాలి. ప్రభుత్వాలు, 
పరిశ్రమలు, ప్రజలు కలిసి పనిచేస్తేనే జీవ 
వైవిధ్యాన్ని కాపాడగలం. ప్రకృతిని రక్షించ -
డం అనేది జంతువులను కాపాడటమే కాదు, 
మానవాళి భవిష్యత్తును రక్షించడమే. జీవ 
వైవిధ్యం నశిస్తే భూమిపై జీవన శృంఖలే 
దెబ్బతింటుంది. అందువల్ల ప్రకృతిని 
కాపాడడం నేటి తరానికి మాత్రమే కాదు, 
రాబోయే తరాలకు మనం ఇవ్వాల్సిన 
అత్యంత విలువైన వారసత్వం.

- సి.హెచ్.ప్రతాప్

•	 రెండు నెలల్లో  ముగ్గు రు పీజీ 
విద్యార్థు ల మృతి

•	 విశాఖలో మరో విద్యార్థిని 
ఆత్మహత్యతో కలకలం

•	 మానసిక ఒత్తిడులు, వేధింపులపై 
సమగ్ర విచారణకు డిమాండ్

విశాఖపట్నం, సెప్టెంబర్ 30 (తెలంగాణ 
ముచ్చట్లు ): విశాఖపట్నంలో వైద్య విద్యార్థు ల 
వరుస మరణాలు తీవ్ర ఆందోళన కలిగిస్తున్నా -
యి. తాజాగా చిన్నవాల్తేరు ప్రాంతంలో పీజీ 
విద్యార్థిని శ్రావణి ఉరేసుకుని మృతి చెందిన 
ఘటన వెలుగులోకి రావడంతో విద్యార్థు లు, 
తల్లిదండ్రులు, వైద్య వర్గా ల్లో  తీవ్ర కలకలం 
రేగింది. గత రెండు నెలల వ్యవధిలో ముగ్గు రు 
పీజీ వైద్య విద్యార్థు లు ప్రాణాలు కోల్పోయిన -
ట్లు  సమాచారం. ఈ వరుస ఘటనలు వైద్య 
విద్యార్థు లపై పెరుగుతున్న మానసిక ఒత్తిడి, 
విద్యా వాతావరణం, వ్యక్తిగత సమస్యలు, 
ఇతర కారణాలపై తీవ్ర చర్చకు దారితీస్తు -
న్నాయి. వైద్య విద్య అనేది అత్యంత కఠిన -
మైన విద్యా విధానాల్లో  ఒకటిగా భావిస్తారు. 
రోజుకు అనేక గంటల పాటు చదువు, శిక్షణ, 
విధులు, పరీక్షల ఒత్తిడి విద్యార్థు లపై తీవ్ర 

ప్రభావం చూపే అవకాశం ఉంది. అలాంటి 
పరిస్థితుల్లో  విద్యార్థు ల మానసిక ఆరోగ్యంపై 
ప్రత్యేక శ్రద్ధ అవసరమని నిపుణులు సూచిస్తు -
న్నారు. ప్రతి విద్యాసంస్థలో సలహా కేంద్రాలు, 
మానసిక ఆరోగ్య నిపుణుల సేవలు, విద్యా-
ర్థు ల సమస్యలను వినే ప్రత్యేక వ్యవస్థలు 
సమర్థంగా పనిచేస్తున్నాయా అనే అంశంపై 
ప్రభుత్వం, సంబంధిత సంస్థలు సమీక్ష నిర్వ -
హించాల్సిన అవసరం ఉందని పలువురు 
అభిప్రాయపడుతున్నారు. తాజా ఘటనలో 

విద్యార్థిని కుటుంబ సభ్యులు వేధింపుల ఆరో -
పణలు చేయడం పరిస్థితి తీవ్రతను మరింత 
పెంచింది. అయితే ఘటనకు గల అసలు 
కారణాలు దర్యాప్తులోనే తేలాల్సి ఉంది. 
ఎలాంటి పరిస్థితుల్లో నూ విద్యార్థు లు ఒంటరి-
తనానికి గురికాకుండా, సమస్యలు ఎదురైన -
ప్పుడు తమ కుటుంబ సభ్యులు, స్నేహితులు, 
అధ్యాపకులు లేదా నిపుణులతో మాట్లా డేలా 
అవగాహన కల్పించడం అత్యంత అవసరమ-
ని విద్యావేత్తలు పేర్కొంటున్నారు.తల్లిదండ్రు -

లు కూడా తమ పిల్లలతో నిరంతరం మాట్లా -
డడం, వారి మానసిక స్థితిని గమనించడం, 
చదువు ఒత్తిడి లేదా ఇతర ఇబ్బందులను గు -
ర్తించడం ఎంతో కీలకం. మంచి మార్కులు, 
ఉన్నత స్థా నం మాత్రమే లక్ష్యంగా కాకుండా 
పిల్లల మానసిక ఆరోగ్యం, భావోద్వేగ స్థిర -
త్వం కూడా అంతే ముఖ్యమని నిపుణులు చె-
బుతున్నారు. పిల్లల్లో  అకస్మాత్తుగా కనిపించే 
నిరాశ, ఒంటరితనం, భయం, ఆందోళన 
వంటి సంకేతాలను నిర్లక్ష్యం చేయరాదని 
హెచ్చరిస్తున్నారు. వరుసగా చోటుచేసుకుం-
టున్న ఈ ఘటనలను సాధారణ సంఘటన-
లుగా చూడకుండా ప్రభుత్వం ప్రత్యేక దృష్టి 
సారించాలని విద్యార్థి సంఘాలు, సామాజిక 
వర్గా లు కోరుతున్నాయి. వైద్య కళాశాలల్లో  
విద్యార్థు ల సంక్షేమంపై సమగ్ర అధ్యయనం 
చేపట్టి, అవసరమైన చోట తక్షణ చర్యలు 
తీసుకోవాలని విజ్ఞప్తి చేస్తున్నాయి. యువత 
ప్రాణాలు కోల్పోయే పరిస్థితులు పునరావృ-
తం కాకుండా విద్యాసంస్థలు, కుటుంబాలు, 
ప్రభుత్వం, సమాజం సమన్వయంతో పనిచే -
యాల్సిన అవసరం ఉందని పలువురు అభి-
ప్రాయపడుతున్నారు.

•	 అత్యవసర సంకేతాలతో 
అప్రమత్తమైన భద్రతా వ్యవస్థ

•	 విమానాన్ని సౌదీ అరేబియాలో 
దింపిన అధికారులు

•	 ఘటనపై సమగ్ర దర్యాప్తు  ప్రారంభం

దుబాయ్, సెప్టెంబర్ 30 (తెలంగాణ ముచ్చ-
ట్లు ): దుబాయ్ నుంచి ఇజ్రాయెల్‌‌‌‌లోని టెల్ 
అవీవ్‌‌‌‌కు బయలుదేరిన ఓ ప్రయాణికుల 
విమానంలో చోటుచేసుకున్న అనూహ్య 
ఘటన అంతర్జా తీయ స్థా యిలో కలకలం 
రేపింది. ఫ్లై దుబాయ్‌‌‌‌కు చెందిన ఎఫ్‌‌‌‌జెడ్‌‌‌‌ 
1073 విమానం ప్రయాణ మధ్యలో అత్యవ-
సర సంకేతాలు పంపడంతో పాటు అకస్మా-
త్తుగా ఎత్తు తగ్గించడంతో భద్రతా సంస్థలు 
అప్రమత్తమయ్యాయి. మొదట సాధారణ 
అత్యవసర పరిస్థితిని సూచించే సంకేతం 

పంపిన విమానం, అనంతరం అక్రమ జోక్యం 
లేదా హైజాక్ అనుమానాన్ని సూచించే మరో 
సంకేతాన్ని కూడా పంపింది. దీంతో పరిస్థి -
తిపై తీవ్ర ఆందోళన నెలకొంది. బోయింగ్ 
737 మ్యాక్స్ 8 రకానికి చెందిన ఈ విమానం 
దుబాయ్ అంతర్జా తీయ విమానాశ్రయం 
నుంచి బయలుదేరి టెల్ అవీవ్ సమీపంలోని 
బెన్ గురియన్ విమానాశ్రయానికి వెళ్తోంది. 
విమానం సుమారు 34 వేల అడుగుల ఎత్తులో 
ప్రయాణిస్తున్న సమయంలో ఒక్కసారిగా 
భారీగా ఎత్తు తగ్గించినట్లు  విమాన గమనికల 
వివరాలు సూచించాయి. ఈ పరిణామంతో 
విమానంలో సాంకేతిక లోపమా, భద్రతా 
ముప్పా అనే అనుమానాలు వ్యక్తమయ్యాయి.  
విమానం నుంచి హైజాక్ హెచ్చరిక సంకేతం 
అందడంతో ఇజ్రాయెల్ భద్రతా వ్యవస్థ 

వెంటనే స్పందించింది. జాగ్రత్త చర్యగా యుద్ధ 
విమానాలను గగనతలంలోకి పంపినట్లు  
సమాచారం. అయితే అనంతరం జరిగిన పరి -
శీలనలో హైజాక్ ఘటన జరగలేదని ఇజ్రా-
యెల్ అధికారులు స్పష్టం చేశారు. విమానం 
సౌదీ అరేబియాలోని టబుక్ విమానాశ్ర-
యంలో సురక్షితంగా దిగిన తర్వాత పరిస్థితి 
అదుపులోకి వచ్చింది. ప్రయాణికులందరూ 
క్షేమంగా ఉన్నట్లు  అధికారులు వెల్లడించారు. 
ప్రాథమిక సమాచారం ప్రకారం విమానంలో-
ని ఇద్దరు పైలట్ల మధ్య తీవ్ర వాగ్వాదం చోటు-
చేసుకుని అది భౌతిక ఘర్షణకు దారితీసినట్లు  
భద్రతా వర్గా లు వెల్లడించాయి. కొంతమంది 
ప్రయాణికులు అరుపులు, గందరగోళం విని -
పించాయని తెలిపినట్లు  విదేశీ మాధ్యమాలు 
పేర్కొన్నాయి. ఒక పైలట్‌‌‌‌పై దాడి జరిగిన -

ట్లు  కూడా కొన్ని కథనాలు వెల్లడించాయి. 
అయితే ఈ అంశాలపై అధికారిక నిర్ధా రణ 
ఇంకా వెలువడలేదు.  ఈ ఘటనకు అసలు 
కారణం ఏమిటి, పైలట్ల మధ్య వివాదం 
ఎందుకు తలెత్తింది, అత్యవసర సంకేతాలు ఏ 
పరిస్థితుల్లో  పంపబడ్డా యి అనే విషయాలపై 
సంబంధిత సంస్థలు దర్యాప్తు ప్రారంభించా-
యి. విమానయాన సంస్థ అధికారులు కూడా 
ఘటనపై పూర్తి నివేదిక సేకరిస్తున్నారు. దర్యా -
ప్తు పూర్తయిన తర్వాత మరిన్ని వివరాలు వె -
ల్లడయ్యే అవకాశం ఉందని అంతర్జా తీయ 
మాధ్యమాలు పేర్కొన్నాయి.  దుబాయ్–టెల్ 
అవీవ్ మార్గం మధ్యప్రాచ్యంలో కీలక విమాన 
సర్వీసులలో ఒకటిగా భావించబడుతుంది. 
ఇలాంటి పరిస్థితుల్లో  విమానం అత్యవసరం-
గా దారి మళ్లించడం అరుదైన ఘటనగా 
నిపుణులు పేర్కొంటున్నారు. ప్రస్తుతం ఈ 
సంఘటనపై ప్రపంచవ్యాప్తంగా విమాన -
యాన రంగం దృష్టి సారించింది.

గగనతలంలో పైలట్ల ఘర్షణ కలకలం

మెడికోల వరుస మరణాలు.. ఎవరి బాధ్యత?

జీవ వైవిధ్య సంక్షోభం..
అంతరించిపోతున్న జీవజాలం

•	 ఆన్‌‌‌‌లైన్ వేదికల్లో  
వర్ణ వివక్ష తీవ్రం

•	 భారతీయులను లక్ష్యంగా 
చేసుకున్న పోస్టు లు

•	 పరిశోధన సంస్థ నివేదికలో 
వెల్లడి

వాషింగ్టన్, సెప్టెంబర్ 30 (తెలంగాణ 
ముచ్చట్లు ): అమెరికాలో స్థిరపడిన 
దక్షిణాసియా వాసులపై, ముఖ్యంగా 
భారతదేశం, పాకిస్థా న్, బంగ్లా దేశ్ 
సంతతికి చెందిన నిపుణులపై ఆన్‌‌‌‌లైన్ 
వేదికల్లో  విద్వేషపూరిత వ్యాఖ్యలు, వర్ణ 
వివక్ష ఆందోళనకర స్థా యికి చేరినట్లు  
తాజా అధ్యయనం వెల్లడించింది. వా -
షింగ్టన్ కేంద్రంగా పనిచేస్తున్న పరిశో-
ధన సంస్థ "సెంటర్ ఫర్ ది స్టడీ ఆఫ్ ఆర్గ-
నైజ్డ్  హేట్" విడుదల చేసిన నివేదికలో 
ఈ విషయాలు పేర్కొంది. సామాజిక 
మాధ్యమాల్లో  దక్షిణాసియా వ్యతిరేక 
ప్రచారం వేగంగా పెరుగుతోందని 
నివేదిక హెచ్చరించింది. పరిశోధన 
వివరాల ప్రకారం 2024 జనవరిలో 
నెలకు సగటున నమోదైన విద్వేషపూ-
రిత పోస్టు ల సంఖ్య 12,904 కాగా, 
2026 జూన్ నాటికి అది 43,843కు 
చేరింది. రెండేళ్ల వ్యవధిలో ఇటువంటి 
పోస్టు లు 240 శాతం పెరిగినట్లు  
నివేదిక పేర్కొంది. 2025 జనవరి 
నుంచి 2026 జూన్ వరకు ఐదు లక్ష -
లకు పైగా విద్వేషపూరిత సందేశాలు, 
వ్యాఖ్యలు సామాజిక మాధ్యమాల్లో  
ప్రత్యక్షమైనట్లు  వెల్లడించింది.
భారత సంతతికి చెందిన ప్రముఖులు 
హెచ్-1బీ వీసాల ప్రాధాన్యతపై మా-
ట్లా డిన తర్వాత ఈ తరహా ప్రచారం 
మరింత పెరిగిందని అధ్యయనం 
గుర్తించింది. అమెరికాలో వలస 
విధానాలు, ఉద్యోగ అవకాశాలపై 
జరుగుతున్న చర్చల నేపథ్యంలో 
దక్షిణాసియా వాసులను లక్ష్యంగా 
చేసుకుని తప్పుడు ప్రచారం సాగుతోం -

దని పేర్కొంది. ఉద్యోగ అవకాశాలను 
వలసదారులు దూరం చేస్తున్నారనే 
అపోహలను కొందరు వర్గా లు వ్యాప్తి 
చేస్తున్నట్లు  నివేదిక వివరించింది. 
హెచ్-1బీ వీసాలు పొందిన వారిలో 
అత్యధికులు భారతీయులే కావడంతో 
వారిపైనే ఎక్కువగా విద్వేషపూరిత 
ప్రచారం జరుగుతోందని అధ్యయనం 
తెలిపింది. దక్షిణాసియా వాసులపై 
అవమానకర వ్యాఖ్యలు, తప్పుడు ఆరో-
పణలు, సామాజికంగా కించపరిచే 
ప్రచారం పెరుగుతోందని పేర్కొంది. 
దీనివల్ల వలసదారులపై ప్రతికూల 
భావనలు పెరిగే ప్రమాదం ఉందని 
హెచ్చరించింది.
కృత్రిమ మేధస్సు సాయంతో రూ-
పొందించిన చిత్రాలు, వ్యంగ్య 
చిత్రాలు, తప్పుడు సమాచారంతో 
కూడిన సందేశాలు ఈ ప్రచారంలో 
కీలక పాత్ర పోషిస్తున్నాయని నివేదిక 
వెల్లడించింది. ఆధునిక సాంకేతిక 
పరిజ్ఞా నాన్ని దుర్వినియోగం చేస్తూ 
జాత్యహంకార భావజాలాన్ని వ్యాప్తి 
చేస్తున్నారని పరిశోధకులు పేర్కొ-
న్నారు. తప్పుడు సమాచారాన్ని 
వేగంగా వ్యాప్తి చేసే సామర్థ్యం వల్ల 
సమస్య మరింత తీవ్రమవుతోందని 
అభిప్రాయపడ్డా రు. సామాజిక 
మాధ్యమ వేదికలు విద్వేషపూరిత 
కంటెంట్ నియంత్రణపై మరింత 
కఠిన చర్యలు తీసుకోవాల్సిన 
అవసరం ఉందని పరిశోధకులు 
సూచించారు. వలసదారులపై ద్వేష 
ప్రచారాన్ని అరికట్టేందుకు అవగా -
హన కార్యక్రమాలు, సమర్థవంతమైన 
నియంత్రణ వ్యవస్థలు అవసరమని పే -
ర్కొన్నారు. సమానత్వం, వైవిధ్యానికి 
ప్రాధాన్యం ఇచ్చే సమాజ నిర్మాణంలో 
ఇటువంటి విద్వేష ప్రచారాన్ని నిరో -
ధించడం అత్యంత కీలకమని నివేదిక 
స్పష్టం చేసింది.

అమెరికాలో దక్షిణాసియాపై 
పెరుగుతున్న విద్వేషం

•	 దుర్వాసనతో వెలుగులోకి వచ్చిన 
ఘటన

•	 అంత్యక్రియలు చేయకుండా 
కేంద్రంలోనే మృతదేహం

•	 కుటుంబ నేపథ్యంతో పాటు 
చట్ట పరమైన అంశాలపై దర్యాప్తు

ముంబై, సెప్టెంబర్ 30 (తెలంగాణ ముచ్చ-
ట్లు ): మహారాష్ట్ర రాజధాని ముంబైలో వెలు -
గులోకి వచ్చిన ఓ విచిత్ర ఘటన స్థా నికంగా 
సంచలనం సృష్టించింది. మలాడ్ తూర్పు 
ప్రాంతంలోని మూసి ఉన్న ఓ శిశు సంరక్షణ 
కేంద్రం నుంచి తీవ్ర దుర్వాసన వస్తుండటం -
తో స్థా నికులు పోలీసులకు సమాచారం 
అందించారు. రోజురోజుకూ దుర్వాసన 
పెరుగుతుండటంతో పోలీసులు అక్కడికి 
చేరుకుని పరిశీలనలు చేపట్టా రు. తాళం 
వేసి ఉన్న భవనాన్ని తెరిచి చూడగా లోపల 
కుళ్లిపోయిన స్థితిలో ఒక మృతదేహం కని-
పించింది. మృతదేహం లభ్యమైన వెంటనే 
పోలీసులు దర్యాప్తు ప్రారంభించారు. విచా-
రణలో మృతుడు ఆ భవన యజమానురాలి 
తండ్రి అని తేలింది. ఆయన 2022 సంవ -
త్సరంలో గుండెపోటుతో మరణించినట్లు  
అధికారులు గుర్తించారు. అయితే మరణిం-
చిన తర్వాత కూడా ఆయనకు అంత్యక్రియ-
లు నిర్వహించకుండా మృతదేహాన్ని అదే 
భవనంలో భద్రపరిచినట్లు  వెల్లడైంది. ఈ 
విషయం తెలుసుకున్న పోలీసులు మరింత 
లోతుగా విచారణ చేపట్టా రు.
తండ్రిపై ఉన్న అపారమైన ప్రేమ కారణం-
గానే ఆయనను దూరం చేసుకోలేక ఈ 
నిర్ణయం తీసుకున్నట్లు  మహిళ వెల్లడించిన -

ట్లు  సమాచారం. తండ్రి తనతోనే ఉన్నారనే 
భావనను కొనసాగించాలనే ఉద్దేశంతో 
మృతదేహాన్ని భద్రపరిచేందుకు ప్రత్యేక 
ఏర్పాట్లు  చేసినట్లు  దర్యాప్తులో బయటప-
డింది. ఇందుకోసం విదేశాలకు చెందిన 
ఒక సంస్థ సేవలను కూడా వినియోగించిన -
ట్లు  సమాచారం. భవనం బయట మాత్రం 
త్వరలో శిశు సంరక్షణ కేంద్రం ప్రారంభమ -
వుతుందని పేర్కొంటూ బోర్డు  ఏర్పాటు చేసి-
నప్పటికీ, లోపల ఎలాంటి కార్యకలాపాలు 
జరగడం లేదని స్థా నికులు చెబుతున్నారు. 
ఎవరూ అక్కడ నివసించకపోవడంతో అను-
మానాలు రాకపోయినా, ఇటీవల దుర్వాసన 
అధికంగా రావడంతో అసలు విషయం వె-
లుగులోకి వచ్చింది. దీంతో స్థా నికులు తీవ్ర 
ఆశ్చర్యానికి గురయ్యారు.
ఈ ఘటన ప్రస్తుతం చట్టపరమైన చర్చలకు 
దారితీసింది. మృతదేహాన్ని ఇంతకాలం 
భద్రపరచడం వెనుక ఉన్న పరిస్థితులు, అను -
మతులు, నిబంధనల ఉల్లంఘన జరిగిందా 
అనే అంశాలను పోలీసులు పరిశీలిస్తున్నా-
రు. మహిళ తన తరఫున న్యాయవాదులను 
నియమించుకున్నట్లు  సమాచారం. కేసుకు 
సంబంధించిన అన్ని కోణాలను అధికారులు 
పరిశీలిస్తున్నారు. కురార్ పోలీసులు కేసు 
నమోదు చేసి దర్యాప్తును కొనసాగిస్తున్నారు. 
కుటుంబ సభ్యుల వివరాలు, మృతదేహాన్ని 
భద్రపరిచిన విధానం, విదేశీ సంస్థ పాత్ర 
తదితర అంశాలపై సమాచారం సేకరిస్తు -
న్నారు. దర్యాప్తు పూర్తయిన తర్వాత పూర్తి 
వివరాలు వెల్లడయ్యే అవకాశం ఉందని 
అధికారులు తెలిపారు.

తండ్రి మృతదేహాన్ని నాలుగేళ్లు  
భద్రపరిచిన కూతురు

•	 రేవంత్‌‌‌‌‌‌‌‌రెడ్డి రిబ్బన్‌‌‌‌‌‌‌‌ కటింగ్‌‌‌‌‌‌‌‌ సీఎంగా 
మిగిలిపోవద్దు : ఎమ్మెల్యే పాడి 
కౌశిక్‌‌‌‌‌‌‌‌రెడ్డి

కరీంనగర్,సెప్టెంబర్ 30(తెలంగాణ ముచ్చ-
ట్లు  ): కరీంనగర్‌‌‌‌‌‌‌‌ జిల్లా  సమీకృత కలెక్టరేట్‌‌‌‌‌‌‌‌ 
భవనాన్ని ముఖ్యమంత్రి రేవంత్‌‌‌‌‌‌‌‌రెడ్డి ప్రారం -
భించనున్న నేపథ్యంలో బీఆర్‌‌‌‌‌‌‌‌ఎస్‌‌‌‌‌‌‌‌ ఎమ్మెల్యే 
పాడి కౌశిక్‌‌‌‌‌‌‌‌రెడ్డి రాష్ట్ర ప్రభుత్వంపై విమర్శ-
లు చేశారు. కేసీఆర్‌‌‌‌‌‌‌‌ ప్రభుత్వ హయాంలో 
నిర్మించిన భవనాలను ప్రస్తుత ప్రభుత్వం 
ప్రారంభిస్తూ, వాటిని తామే నిర్మించినట్లు  
ప్రచారం చేసుకోవడం సరికాదని అన్నారు.
కేసీఆర్‌‌‌‌‌‌‌‌ ప్రభుత్వ హయాంలోనే కరీంనగ-
ర్‌‌‌‌‌‌‌‌తో పాటు సిరిసిల్ల, జగిత్యాల, పెద్దపల్లి 
జిల్లా ల్లో  సమీకృత కలెక్టరేట్‌‌‌‌‌‌‌‌ భవనాలు 
నిర్మించారని కౌశిక్‌‌‌‌‌‌‌‌రెడ్డి పేర్కొన్నారు. 
రాష్ట్రవ్యాప్తంగా సెక్రటేరియట్‌‌‌‌‌‌‌‌, కలెక్టరే-
ట్లు , మెడికల్‌‌‌‌‌‌‌‌ కాలేజీలు, పోలీస్‌‌‌‌‌‌‌‌ స్టేషన్లు , 
కమాండ్‌‌‌‌‌‌‌‌ కంట్రోల్‌‌‌‌‌‌‌‌ సెంటర్లతో పాటు అనేక 
అభివృద్ధి పనులు గత ప్రభుత్వ హయాంలో 
చేపట్టినవేనని అన్నారు.
‘రిబ్బన్‌‌‌‌‌‌‌‌ కటింగ్‌‌‌‌‌‌‌‌ సీఎంగా మిగిలిపోవద్దు ’
“ముఖ్యమంత్రి రేవంత్‌‌‌‌‌‌‌‌రెడ్డి గారూ.. మీరు 
కేవలం రిబ్బన్‌‌‌‌‌‌‌‌ కటింగ్‌‌‌‌‌‌‌‌ సీఎంగా మిగిలిపో-
వద్దు . కేసీఆర్‌‌‌‌‌‌‌‌ నిర్మించిన భవనాలకు ప్రారం -
భోత్సవాలు చేయడం మాత్రమే కాకుండా 
కొత్తగా అభివృద్ధి పనులు చేపట్టాలి ” అని 
కౌశిక్‌‌‌‌‌‌‌‌రెడ్డి అన్నారు. కరీంనగర్‌‌‌‌‌‌‌‌ కలెక్టరేట్‌‌‌‌‌‌‌‌ 
నిర్మాణంలో ప్రస్తుత ప్రభుత్వానికి ఉన్న 
పాత్ర ఏమిటో ప్రజలకు వివరించాలని ప్ర-
శ్నించారు.
సిరిసిల్ల అభివృద్ధిని కొడంగల్‌‌‌‌‌‌‌‌లో 

చూపించాలి
మాజీ మంత్రి కేటీఆర్‌‌‌‌‌‌‌‌ ఆధ్వర్యంలో సిరిసి -
ల్ల నియోజకవరగ్ంలో జరిగిన అభివృద్ధిని 
సీఎం రేవంత్‌‌‌‌‌‌‌‌రెడ్డి పరిశీలించి, తన నియో-
జకవర్గమైన కొడంగల్‌‌‌‌‌‌‌‌లో కూడా అదే 
తరహాలో అభివృద్ధి చేయాలని కౌశిక్‌‌‌‌‌‌‌‌రెడ్డి 
సూచించారు. అభివృద్ధి అంటే కేవలం 
సభలు, ప్రారంభోత్సవాలు కాదని, ప్రజల-
కు మౌలిక వసతులు కల్పించడం, రైతుల 
సమస్యలు పరిష్కరించడం, పరిశ్రమలు 
తీసుకురావడం అని అన్నారు.
24 గంటల ఉచిత విద్యుత్‌‌‌‌‌‌‌‌ ఇవ్వాలి
కరీంనగర్‌‌‌‌‌‌‌‌ జిల్లా కు ముఖ్యమంత్రి వచ్చిన 
సందర్భంగా జిల్లా లోని రైతాంగానికి 24 
గంటల ఉచిత విద్యుత్‌‌‌‌‌‌‌‌ అందించాలని 
కౌశిక్‌‌‌‌‌‌‌‌రెడ్డి డిమాండ్‌‌‌‌‌‌‌‌ చేశారు. రైతులు ఎదు -
ర్కొంటున్న విద్యుత్‌‌‌‌‌‌‌‌ సమస్యలను ప్రభుత్వం 
వెంటనే పరిష్కరించాలని కోరారు.
హుజురాబాద్‌‌‌‌‌‌‌‌కు రూ.1,000 కోట్ల  పనులు 
మంజూరు చేయాలి
హుజురాబాద్‌‌‌‌‌‌‌‌ నియోజకవర్గాని కి 

రూ.1,000 కోట్ల విలువైన అభివృద్ధి పనులు 
మంజూరు చేయాలని గతంలో అసెంబ్లీలో 
పలుమార్లు  కోరానని, ఇప్పుడు కూడా అదే 
డిమాండ్‌‌‌‌‌‌‌‌ చేస్తున్నానని కౌశిక్‌‌‌‌‌‌‌‌రెడ్డి తెలిపారు. 
కమలాపూర్‌‌‌‌‌‌‌‌లో కేసీఆర్‌‌‌‌‌‌‌‌ హయాంలో నిర్మిం-
చిన బస్ట ాండ్‌‌‌‌‌‌‌‌కు సంబంధించిన మిగిలిన 
పనులను పూర్తి చేసేందుకు అవసరమైన 
నిధులు వెంటనే మంజూరు చేయాలని 
కోరారు.
రెండో విడత దళితబంధు 
నిధులు విడుదల చేయాలి
హుజురాబాద్‌‌‌‌‌‌‌‌ నియోజకవరగ్ంలోని దళితు -
లకు రెండో విడత దళితబంధు నిధులను 
వెంటనే విడుదల చేయాలని కౌశిక్‌‌‌‌‌‌‌‌రెడ్డి 
డిమాండ్‌‌‌‌‌‌‌‌ చేశారు. కొత్తగా నిధులు కేటా -
యించాల్సిన అవసరం లేదని, గతంలో 
మంజూరైన నిధులను లబ్ధిదారులకు 
విడుదల చేయాలని కోరారు.
కల్వల ప్రాజెక్టు కు అనుమతులు ఇవ్వాలి
కేసీఆర్‌‌‌‌‌‌‌‌ ప్రభుత్వ హయాంలో కల్వల ప్రా-
జెక్టు  డీపీఆర్‌‌‌‌‌‌‌‌ కోసం నిధులు మంజూరు 

చేసి డీపీఆర్‌‌‌‌‌‌‌‌ రూపొందించినట్లు  కౌశిక్‌‌‌‌‌‌‌‌రెడ్డి 
తెలిపారు. వీణవంక, జమ్మికుంటతో పాటు 
పరిసర ప్రాంతాల రైతులు ఈ ప్రాజెక్టు  
కోసం ఎదురుచూస్తున్నారని, ప్రభుత్వం 
వెంటనే అనుమతులు ఇచ్చి పనులు ప్రారం -
భించాలని డిమాండ్‌‌‌‌‌‌‌‌ చేశారు.
దెబ్బతిన్న రహదారులకు 
మరమ్మతులు చేపట్టా లి
వీణవంక మండలంలో ఇసుక క్వారీల నిర్వ-
హణ కారణంగా భారీ వాహనాల రాకపోక-
లతో రహదారులు దెబ్బతిన్నాయని కౌశిక్‌‌‌‌‌‌‌‌రె-
డ్డి ఆరోపించారు. మల్లా రెడ్డిపల్లి–చెల్లూ రు, 
కల్లు పల్లి–రెడ్డిపల్లి రహదారులతో పాటు 
వీణవంక నుంచి మామిడాలపల్లి వరకు 
ఉన్న రహదారులను వెంటనే మరమ్మతు -
లు చేయాలని కోరారు. సమస్యలను పరిష్క-
రించకపోతే ప్రజల పక్షాన ఆందోళనలు, 
ధర్నాలు నిర్వహిస్తామని హెచ్చరించారు.
‘కొత్త  అభివృద్ధి పనులు చేసి చూపించండి’
కొడంగల్‌‌‌‌‌‌‌‌ ప్రజలు తమ సమస్యల పరిష్కా-
రం కోసం తెలంగాణ భవన్‌‌‌‌‌‌‌‌కు వచ్చి బీఆర్‌‌‌‌‌‌‌‌ఎ-
స్‌‌‌‌‌‌‌‌ నాయకులను కలుస్తున్నారని కౌశిక్‌‌‌‌‌‌‌‌రెడ్డి 
అన్నారు. కేటీఆర్‌‌‌‌‌‌‌‌, హరీష్‌‌‌‌‌‌‌‌రావులను కలిసి 
సమస్యలు పరిష్కరించాలని ప్రజలు కోరు-
తున్నారని పేర్కొన్నారు.
“కేసీఆర్‌‌‌‌‌‌‌‌ ఆనవాళ్లు  లేకుండా చేస్తామని 
చెప్పడం కాదు.. ప్రజలకు కనిపించేలా కొత్త 
అభివృద్ధి పనులు చేసి చూపించండి. కేసీఆర్‌‌‌‌‌‌‌‌ 
నిర్మించిన భవనాలకు రిబ్బన్‌‌‌‌‌‌‌‌ కటింగ్‌‌‌‌‌‌‌‌ 
చేయడం మాత్రమే కాకుండా తెలంగాణ 
ప్రజల సమస్యలను పరిష్కరించండి” అని 
కౌశిక్‌‌‌‌‌‌‌‌రెడ్డి అన్నారు.

•	 జాతీయ గ్రామీణ మౌలిక 
సదుపాయాల అభివృద్ధి సంస్థ–
నిర్వహణ విద్యా సంస్థ ఒప్పందం

•	 ప్రధానమంత్రి గ్రామీణ రహదారుల 
పథకం అమలుపై సమగ్ర పరిశీలన

•	 సామాజిక, ఆర్థిక ప్రభావాల 
అంచనాకు ప్రత్యేక అధ్యయనం

న్యూఢిల్లీ, సెప్టెంబర్ 30 (తెలంగాణ ము-
చ్చట్లు ): గ్రామీణ ప్రాంతాల్లో  నిర్మిస్తున్న 
రహదారుల వల్ల కలుగుతున్న దీర్ఘకాలిక 
సామాజిక, ఆర్థిక ప్రయోజనాలను అంచనా 
వేసేందుకు జాతీయ గ్రామీణ మౌలిక సదు -
పాయాల అభివృద్ధి సంస్థ, భారత నిర్వహణ 
విద్యా సంస్థ కోల్‌‌కతా మధ్య అవగాహన 
ఒప్పందం కుదిరింది. ఈ ఒప్పందం ద్వారా 
ప్రధానమంత్రి గ్రామీణ రహదారుల పథకం 
నాలుగో దశ, ప్రధానమంత్రి జనజాతి 
ఆదివాసీ న్యాయ మహా అభియాన్ కింద 

చేపడుతున్న పనుల ప్రభావాన్ని నాలుగేళ్ల-
పాటు అధ్యయనం చేయనున్నారు. గ్రామీణ 
రహదారులు ప్రజల జీవన ప్రమాణాలపై 
చూపుతున్న ప్రభావాన్ని శాస్త్రీయంగా విశ్లే-
షించడం ఈ అధ్యయనం ప్రధాన లక్ష్యంగా 
అధికారులు తెలిపారు. రవాణా సౌకర్యాలు 
మెరుగుపడటం, విద్య, వైద్యం, ఉపాధి అవ -
కాశాలు పెరగడం, గ్రామీణ ఆర్థిక వ్యవస్థపై 
పడుతున్న ప్రభావం వంటి అంశాలను పరి-
శీలించనున్నారు. రహదారి అనుసంధానం 
వల్ల గ్రామీణ ప్రాంతాల్లో  చోటుచేసుకుంటు -
న్న మార్పులను నమోదు చేయనున్నారు.
నాలుగేళ్లపాటు కొనసాగే ఈ అధ్యయ-
నంలో దేశంలోని వివిధ రాష్ట్రా ల గ్రామీణ 
ప్రాంతాలను ఎంపిక చేసి పరిశోధన నిర్వ-
హించనున్నారు. పథకాల అమలు ముందు, 
తర్వాత పరిస్థితులను పోల్చి పరిశీలిస్తూ 
ప్రజల జీవన విధానంలో వచ్చిన మార్పు-

లను అంచనా వేయనున్నారు. ప్రత్యేకించి 
మారుమూల ప్రాంతాలు, గిరిజన ప్రాంతా-
ల్లో  రహదారి సౌకర్యాల ప్రభావంపై దృష్టి 
సారించనున్నారు.
గ్రామీణ ప్రాంతాల్లో  మౌలిక సదుపాయాల 
అభివృద్ధి వల్ల ఆర్థిక కార్యకలాపాలు ఎంత 
మేర పెరిగాయో కూడా అధ్యయనం చేయ-
నున్నారు. వ్యవసాయ ఉత్పత్తుల రవాణా, 
మార్కెట్లకు చేరువ, విద్యార్థు ల పాఠశా-
లలకు చేరుకునే సౌలభ్యం, వైద్య సేవల 
అందుబాటు వంటి అంశాలపై వివరాలు 
సేకరించనున్నారు. గ్రామీణాభివృద్ధి కార్య-
క్రమాల ప్రభావాన్ని సమగ్రంగా అంచనా 
వేయడం ద్వారా భవిష్యత్ విధానాల రూ -
పకల్పనకు ఈ అధ్యయనం ఉపయోగపడ-
నుంది.
ఈ అధ్యయనం ద్వారా లభించే వివరాలు 
గ్రామీణ మౌలిక సదుపాయాల అభివృద్ధి 

కార్యక్రమాలను మరింత సమర్థవంతంగా 
అమలు చేయడానికి దోహదపడతాయని 
అధికారులు భావిస్తున్నారు. ప్రజల అవస-
రాలకు అనుగుణంగా కొత్త కార్యాచరణ 
ప్రణాళికలను రూపొందించేందుకు కూడా 
ఈ నివేదిక ఉపయోగపడనుంది. గ్రామీణ 
ప్రాంతాల సమగ్రాభివృద్ధికి అవసరమైన 
అంశాలను గుర్తించేందుకు ఇది తోడ్పడ -
నుంది. దేశవ్యాప్తంగా గ్రామీణ ప్రాంతాల 
అనుసంధానాన్ని బలోపేతం చేయడంలో 
ప్రధానమంత్రి గ్రామీణ రహదారుల పథకం 
కీలక పాత్ర పోషిస్తోందని అధికారులు పే -
ర్కొన్నారు. తాజా అధ్యయనం ద్వారా ఈ 
పథకాల ఫలితాలు, ప్రభావం, భవిష్యత్ అవ-
కాశాలపై స్పష్టమైన అవగాహన లభించే 
అవకాశం ఉందని తెలిపారు. గ్రామీణాభి-
వృద్ధి దిశగా ఇది ఒక కీలక ముందడుగుగా 
భావిస్తున్నారు.

నాగోయా, సెప్టెంబరు 30 (తెలంగాణ ము-
చ్చట్లు ): ఆసియా క్రీడల్లో  భారత్‌‌ అద్భుత ప్ర-
దర్శన కొనసాగుతోంది. కంపౌండ్‌‌ మిక్స్‌‌డ్‌‌ 
టీమ్‌‌ ఈవెంట్‌‌లో చికితా తానిపర్తి, సాహిల్‌‌ 
జాదవ్‌‌ జోడీ స్వర్ణ పతకం సాధించింది. 
దక్షిణ కొరియా జోడీపై ఉత్కంఠభరితంగా 
సాగిన ఫైనల్‌‌లో స్కోర్లు  సమం కావడంతో 
షూటాఫ్‌‌ నిర్వహించారు. అందులో భారత్‌‌ 
విజయం సాధించి పసిడి పతకాన్ని సొంతం 
చేసుకుంది.ఫైనల్‌‌లో భారత్‌‌ ఆరంభం 
నుంచే ఆధిక్యంలో నిలిచింది. అయితే దక్షిణ 
కొరియా జోడీ పుంజుకోవడంతో చివరి 
దశలో పోరు హోరాహోరీగా మారింది. 
నాలుగు ఎండ్లు  ముగిసే సమయానికి ఇరు 

జట్లూ  157–157తో సమంగా నిలిచాయి. 
దీంతో విజేతను నిర్ణయించేందుకు షూటాఫ్‌‌ 
నిర్వహించారు.షూటాఫ్‌‌లో చికితా, 

సాహిల్‌‌ చెరో 10 పాయింట్లు  సాధించి 
భారత్‌‌కు ఆధిక్యం అందించారు. కొరియా 
జోడీ చివరి ప్రయత్నంలో 9 పాయింట్లు  సా -

ధించడంతో భారత్‌‌ స్వర్ణం ఖరారైంది. ఈ 
విజయంతో ఆసియా క్రీడల్లో  భారత్‌‌ మిక్స్‌‌డ్‌‌ 
కంపౌండ్‌‌ టీమ్‌‌ టైటిల్‌‌ను మరోసారి నిలబె-
ట్టుకుంది .ఈ స్వర్ణంతో భారత్‌‌కు మరో కీలక 
ఘనత దక్కింది. 2028 లాస్‌‌ ఏంజెల్స్‌‌ 
ఒలింపిక్స్‌‌లో తొలిసారి ప్రవేశించనున్న 
కంపౌండ్‌‌ మిక్స్‌‌డ్‌‌ టీమ్‌‌ విభాగానికి భారత్‌‌ 
కోటా స్థా నాన్ని సాధించింది. ఆసియా 
క్రీడల్లో  సాధించిన ఈ విజయం ద్వారా 
భారత్‌‌కు ఈ విభాగంలో తొలి ఒలింపిక్‌‌ 
కోటా లభించింది.చికితా తానిపర్తికి ఇదే 
రోజు రెండో స్వర్ణ పతకం కావడం విశేషం. 
అంతకుముందు మహిళల కంపౌండ్‌‌ టీమ్‌‌ 
ఈవెంట్‌‌లోనూ ఆమె స్వర్ణం సాధించింది.

గువాహటి, సెప్టెంబరు 30 (తెలంగాణ ము-
చ్చట్లు ): టీమిండియా మాజీ స్పిన్నర్‌‌ ప్రజ్ఞా న్‌‌ 
ఓజా భారత క్రికెట్‌‌ జట్టు  తదుపరి చీఫ్‌‌ సెలెక్ట-
ర్‌‌గా బాధ్యతలు చేపట్టే అవకాశాలు కనిపిస్తు -
న్నాయి. అజిత్‌‌ అగార్కర్‌‌ చీఫ్‌‌ సెలెక్టర్‌‌ పదవి 
నుంచి వైదొలగడంతో.. ప్రస్తుతం నాలుగు 
సభ్యుల సెలెక్షన్‌‌ కమిటీకి ఓజా తాత్కాలిక 
అధిపతిగా వ్యవహరిస్తున్నారు. పూర్తిస్థాయి  
చీఫ్‌‌ సెలెక్టర్‌‌గా కూడా ఓజానే నియమించే 

అవకాశం ఉందని నివేదికలు పేర్కొంటు-
న్నాయి.వెస్టిండీస్‌‌తో రెండో వన్డేకు ముందు 
గువాహటిలో భారత ప్రధాన కోచ్‌‌ గౌతమ్‌‌ 
గంభీర్‌‌.. నలుగురు సెలెక్టర్లతో సుదీర్ఘంగా 
చర్చించారు. ఈ సమావేశంలో ప్రజ్ఞా న్‌‌ 
ఓజాతో పాటు శివసుందర్‌‌ దాస్‌‌, అజయ్‌‌ 
రాత్రా, ఆర్‌‌.పీ. సింగ్‌‌ పాల్గొన్నా రు. మాజీ 
చీఫ్‌‌ సెలెక్టర్‌‌ అజిత్‌‌ అగార్కర్‌‌ మాత్రం సమా-
వేశంలో లేరు. ద్వైపాక్షిక సిరీస్‌‌ జరుగుతు-

న్న సమయంలో సెలెక్షన్‌‌ కమిటీ మొత్తం 
సమావేశం కావడం సాధారణంగా అరుదు 
కావడంతో ఈ భేటీ ప్రాధాన్యం సంతరించు -
కుంది.రాబోయే న్యూజిలాండ్‌‌ పర్యటనకు 
భారత జట్ల ఎంపికపైనే సమావేశంలో 
ప్రధానంగా చర్చించినట్లు  సమాచారం. 
అక్టో బరు 22 నుంచి నవంబరు 27 వరకు 
జరిగే ఈ పర్యటనలో భారత్‌‌ ఐదు టీ20లు, 
ఐదు వన్డేలు, రెండు టెస్టు లు ఆడనుంది. 
దీనితో పాటు అక్టో బరు 24 నుంచి న్యూజి -
లాండ్‌‌లో మూడు టెస్టు లు ఆడనున్న భారత్‌‌ 

‘ఎ’ జట్టు ను కూడా ఎంపిక చేయాల్సి 
ఉంది. వరుస సిరీస్‌‌లతో భారత ఆటగా-
ళ్లకు విశ్రాంతి తక్కువగా ఉండటంతో 
పనిభారం నిర్వహణ కొత్త సెలెక్షన్‌‌ కమిటీకి 
కీలక అంశంగా మారనుంది. 2027 వన్డే 
ప్రపంచకప్‌‌ సన్నాహకాలను దృష్టిలో పెట్టు -
కుని జట్టు  కూర్పుపై కూడా సెలెక్టర్లు  దృష్టి పె-
ట్టా ల్సి ఉంటుంది. సీనియర్‌‌ జట్టు తో పాటు 
భారత్‌‌ ‘ఎ’ కార్యక్రమాన్ని సమన్వయం చే-
సుకోవడం కూడా కొత్త కమిటీ ముందున్న 
ముఖ్యమైన బాధ్యతగా మారనుంది.

ప్రజ్ఞాన్‌‌ ఓజాకే చీఫ్‌‌ సెలెక్టర్‌‌ పగ్గాలు?

షూటాఫ్‌‌లో గెలుపు.. భారత్‌‌కు రెండో స్వర్ణం

గ్రామీణ రహదారుల ప్రభావంపై నాలుగేళ్ల అధ్యయనం

కేసీఆర్‌‌‌‌‌‌‌‌ నిర్మించిన భవనాలకు రిబ్బన్‌‌‌‌‌‌‌‌ కటింగ్‌‌‌‌‌‌‌‌ 
తప్ప కొత్తగా చేసిందేమిటి?

•	 రైతులకు సకాలంలో ఎరువులు, 
నాణ్యమైన విత్తనాలు అందిస్త ాం: 
ప్యాక్స్‌‌‌‌‌‌‌‌ ఛైర్మన్‌‌‌‌‌‌‌‌ పంతంగి 
రవీందర్‌‌‌‌‌‌‌‌ గౌడ్‌‌‌‌‌‌‌‌

సైదాపూర్, సెప్టెంబర్‌‌‌‌‌‌‌‌ 30 (తెలంగాణ ము-
చ్చట్లు ): సైదాపూర్ మండలం వెన్నంపల్లి 
ప్యాక్స్‌‌‌‌‌‌‌‌ మహాజన సభను ప్యాక్స్‌‌‌‌‌‌‌‌ ఛైర్మన్‌‌‌‌‌‌‌‌ 
పంతంగి రవీందర్‌‌‌‌‌‌‌‌ గౌడ్‌‌‌‌‌‌‌‌ అధ్యక్షతన ని -
ర్వహించారు. ఈ సమావేశంలో రైతుల 
సంక్షేమం, సొసైటీ ద్వారా అందుతున్న 
సేవలు, రానున్న రబీ సీజన్‌‌‌‌‌‌‌‌లో రైతులకు 
కల్పించాల్సిన సౌకర్యాలు, పంటల కొను-
గోళ్లకు చేయాల్సిన ఏర్పాట్లపై విస్తృతంగా 
చర్చించారు.
ఈ సందర్భంగా ప్యాక్స్‌‌‌‌‌‌‌‌ ఛైర్మన్‌‌‌‌‌‌‌‌ పంతంగి 
రవీందర్‌‌‌‌‌‌‌‌ గౌడ్‌‌‌‌‌‌‌‌ మాట్లా డుతూ.. రైతులకు 
అవసరమైన ఎరువులు, నాణ్యమైన విత్తనా -
లను సకాలంలో అందించేందుకు ప్రత్యేక 
చర్యలు తీసుకుంటున్నామని తెలిపారు. 
రైతుల అవసరాలను దృష్టిలో ఉంచుకుని 
త్వరలోనే సొసైటీ ఆధ్వర్యంలో పెస్టిసైడ్‌‌‌‌‌‌‌‌ 
షాపును ఏర్పాటు చేయనున్నట్లు  వెల్లడిం-

చారు.
రానున్న రబీ సీజన్‌‌‌‌‌‌‌‌లో రైతులు పండించిన 
వడ్లను మద్దతు ధరకు చివరి గింజ వరకు 
కొనుగోలు చేసేందుకు ప్యాక్స్‌‌‌‌‌‌‌‌ తరఫున 
చర్యలు తీసుకుంటామని రవీందర్‌‌‌‌‌‌‌‌ గౌడ్‌‌‌‌‌‌‌‌ 
హామీ ఇచ్చారు. కొనుగోలు కేంద్రాల్లో  
రైతులకు ఎలాంటి ఇబ్బందులు తలెత్త-
కుండా అవసరమైన ఏర్పాట్లు  చేస్తామని, 
రైతుల సౌకర్యానికి ప్రాధాన్యత ఇస్తామని 
పేర్కొన్నారు.
అలాగే ప్రతి రైతు తప్పనిసరిగా ‘ఫార్మర్‌‌‌‌‌‌‌‌ 
ఐడీ’ తీసుకోవాలని సూచించారు. పంట 
రుణాలు తీసుకున్న రైతులు వాటిని 
సకాలంలో రెన్యువల్‌‌‌‌‌‌‌‌ చేసుకోవాలని 
కోరారు. సొసైటీ ద్వారా అందుబాటులో 
ఉన్న సేవలను రైతులు సద్వినియోగం చే-
సుకోవాలని పిలుపునిచ్చారు.
మహాజన సభలో ప్యాక్స్‌‌‌‌‌‌‌‌ సభ్యులు, రైతులు 
పాల్గొని  రైతుల సమస్యలు, సొసైటీ సేవలు, 
రానున్న వ్యవసాయ సీజన్‌‌‌‌‌‌‌‌కు సంబంధిం-
చిన పలు అంశాలపై తమ అభిప్రాయాలను 
వెల్లడించారు.

•	 రూ.3 వేల కోట్ల కుపైగా విలువైన 
అక్రమ సరుకు స్వాధీనం

•	 ఐదుగురు పాకిస్థాన్  పౌరుల అరెస్టు
•	 తీర రక్షక దళం, ఉగ్రవాద నిరోధక 

దళం సంయుక్త చర్య

న్యూఢిల్లీ, సెప్టెంబర్ 30 (తెలంగాణ ము-
చ్చట్లు ): అరేబియా సముద్రంలో భారీ మా-
దకద్రవ్యాల అక్రమ రవాణా యత్నాన్ని 
భారత తీర రక్షక దళం, గుజరాత్ ఉగ్ర-
వాద నిరోధక దళం సంయుక్తంగా భగ్నం 
చేశాయి. లక్షద్వీప్‌‌కు పశ్చిమ దిశలో 
సెప్టెంబర్ 25న నిర్వహించిన ప్రత్యేక 
చర్యల్లో  రూ.3 వేల కోట్లకుపైగా విలువైన 
మాదకద్రవ్యాలను స్వాధీనం చేసుకున్నట్లు  
అధికారులు వెల్లడించారు.
ఈ చర్యలో సుమారు 526 కిలోల 
అధిక నాణ్యత కలిగిన మాదకద్రవ్యాల-
ను గుర్తించి స్వాధీనం చేసుకున్నారు. 
ఇందులో హెరాయిన్, మెథాంఫెటమైన్ 
వంటి నిషేధిత పదార్థా లు ఉన్నట్లు  అధికా -
రులు తెలిపారు. సముద్ర మారగ్ం ద్వారా 

వీటిని అక్రమంగా తరలిస్తున్నట్లు  గుర్తిం-
చారు. అక్రమ రవాణాకు ఉపయోగించిన 
పడవను అదుపులోకి తీసుకున్న అధికా -
రులు అందులో ప్రయాణిస్తున్న ఐదుగురు 
పాకిస్థాన్  పౌరులను అరెస్టు  చేశారు. వారిని 
అదుపులోకి తీసుకుని విచారణ చేపట్టా రు. 
మాదకద్రవ్యాల మూలాలు, గమ్యస్థా నాలపై 
దర్యాప్తు కొనసాగుతోంది. భారత జలాల్లో  
మాదకద్రవ్యాల అక్రమ రవాణాను అరిక -
ట్టేందుకు భద్రతా సంస్థలు నిరంతరం నిఘా 
పెంచుతున్నాయని అధికారులు తెలిపారు. 
సముద్ర భద్రతతో పాటు దేశ భద్రతకు 
ముప్పుగా మారే ఇలాంటి కార్యకలాపాల-
పై కఠిన చర్యలు కొనసాగుతాయని స్పష్టం 
చేశారు. ఈ విజయవంతమైన చర్యతో అం -
తర్జా తీయ మాదకద్రవ్యాల అక్రమ రవాణా 
ముఠాలకు గట్టి ఎదురుదెబ్బ తగిలిందని 
భద్రతా వర్గా లు పేర్కొన్నాయి. దేశ భద్రత, 
సముద్ర సరిహద్దు ల రక్షణలో భాగంగా 
ఇలాంటి ప్రత్యేక చర్యలు మరింత విస్తృతం -
గా కొనసాగనున్నట్లు  వెల్లడించారు.

వెన్నంపల్లిలో చివరి గింజ 
వరకు వడ్ల కొనుగోలు

అరేబియా సముద్రంలో‌
భారీ మాదకద్రవ్యాల పట్టివేత

నాగోయా, సెప్టెంబరు 30 (తెలంగాణ 
ముచ్చట్లు ): ఆసియా క్రీడల్లో  భారత 
షూటర్లు  పతకాల వేట కొనసాగిస్తున్నారు. 
ట్రాప్‌‌ మిక్స్‌‌డ్‌‌ టీమ్‌‌ ఈవెంట్‌‌లో కియాన్‌‌ 
చెన్నాయ్‌‌, నీరూ ధండా జోడీ స్వర్ణ పతకం 
సాధించింది. ఈ విజయంతో భారత్‌‌ 
ఖాతాలో పసిడి పతకాల సంఖ్య 9కి చేరింది. 
అలాగే ఇవాళ భారత్‌‌కు దక్కిన మూడో స్వర్ణ 
పతకంగా ఇది నిలిచింది.
ట్రాప్‌‌ మిక్స్‌‌డ్‌‌ టీమ్‌‌ ఈవెంట్‌‌లో భారత జోడీ 
మొత్తం 34 పాయింట్లు  సాధించి మొదటి 
స్థా నంలో నిలిచింది. ఖతార్‌‌ 32 పాయిం-
ట్లతో రజత పతకం దక్కించుకోగా.. చైనా 
23 పాయింట్లతో కాంస్య పతకానికి పరిమి-
తమైంది. ఇరాన్‌‌ 12 పాయింట్లతో నాలుగో 
స్థా నంలో నిలిచింది.
ఈ ఆసియా క్రీడల్లో  నీరూ ధండాకు ఇది 

రెండో స్వర్ణ పతకం కావడం విశేషం. 
ఇప్పటికే మరో విభాగంలో పసిడి పతకం 
సాధించిన ఆమె.. తాజాగా మిక్స్‌‌డ్‌‌ ట్రాప్‌‌ 
టీమ్‌‌ ఈవెంట్‌‌లోనూ విజేతగా నిలిచింది. 
భారత షూటర్లు  వరుసగా స్వర్ణా లు సా -
ధిస్తుండటంతో పతకాల పట్టికలో దేశం 
తన స్థా నాన్ని మరింత మెరుగుపరుచు-
కుంటోంది.

షూటింగ్‌‌లో భారత్‌‌కు మరో స్వర్ణం


